
Mae hi'n ganol y flwyddyn yn barod ac ar yr unfed ar
hugain or mis hwn bydd hi'n ddiwrnod hwyaf y
flwyddyn ac ar 6l hynny bydd y dydd yn byrhau fesul
eiliad. Ond dw i'n sicr erbyn hyn bod y rhan fwyaf
ohonoch wedi trefnu eich gwyliau haf hefo nifer
ohonoch yn dewis aros yng Nghymru er gwaethaf y
tywydd anwadal. Bydd llawer ohonoch yn dewis mynd
dramor i chwilio am yr haul a’r awyr las cyn dychwelyd
i Gymru i wynebu tymor prysur arall fydd yn arwain at
y Nadolig.

Mae rhyw fardd wedi dweud fel hyn sef “Mae’n
werth troi'n alltud ambell dro/a mynd o Gymru fach
ymhell/er mwyn cael dod i Gymru'n él/a medru caru
Cymrun well”. Mae angen llawer o gariad ac
ymroddiad ar Gymru ar hyn o bryd gan fod cymaint o
gyni, diffyg ariannol ac ati yn effeithio ar y wlad. Y
mudiad diweddaraf i orfod cwtogi tipyn ar ei
weithgareddau ydy'r Mudiad Meithrin sy’n peri pryder
gan mai’r mudiad hwn sy’n darparu siaradwyr ar gyfer
dyfodol yr iaith.

Unwaith eto yn ystod yr wythnosau diwethaf ‘dan ni
fel cenedl wedi colli dau a fu'n serennu yn eu
gwahanol feysydd. Cyfeirio ydw i at farwolaeth vy
chwaraewr jazz enwog Wyn Lodwick o Lanelli ac
yntau yn 97 oed ac Owen John Thomas o Gaerdydd
ac yntau yn 84 oed. Bu Wyn yn chwarae jazz ymhlith
chwaraewyr jazz enwog yn yr Amerig yn ogystal ag
yng Nghymru a bu wrth ei fodd yn addasu alawon
gwerin Cymreig i fyd jazz. Cafodd ei dderbyn ir
Orsedd yn 2016 a fo oedd Cyfarwyddwr Cymdeithas
Jazz Cymru ac yn un o sylfaenwyr Gwyl Jazz Cymru a
Gwyl Jazz Aberhonddu.

Yna, Owen John Thomas y Cymro balch a
thanbaid o Gaerdydd a weithiodd mor galed dros yr
iaith a’i wlad am flynyddoedd lawer. Roedd o bron fel
band un dyn ac yn genedlaetholwr, gwladgarwr, athro,
hanesydd lleol, ymgyrchydd addysg Gymraeg, awdur,
aelod yn y Cynulliad cyntaf ym Mae Caerdydd a
sefydlydd Clwb Ifor Bach! Dylanwadodd ar lawer drwy
ei ymroddiad llwyr i'r achos a gwelir ei eisiau yn fawr.

Er ein bod yn genedI fach o tua thair miliwn o bobl
‘da ni'’n genedl amryddawn ac mae llawer o’n
cydgened| wedi serennu ar hyd y blynyddoedd mewn
gwahanol feysydd. Yn ein Hanthem Genedlaethol
‘dan ni’n s6n am “ein beirdd a’n cantorion, enwogion o
fri” ond beth am ein hathletwyr o fri yn yr oes fodern
hon? Y ddiweddaraf i ddisgleirio yn y byd athletau
ydy’r baffwraig Lauren Price o Ystrad Mynach wrth
iddi ddod yn bencampwraig bocsio y byd ar &l iddi
guro yr Americanes Jessica McCaskill yng
Nghaerdydd yn ddiweddar. Daeth it amlwg fel amatur
pan enillodd Fedal Aur yn y Chwaraeon Olympaidd yn
Siapan cyn iddi benderfynu troi yn broffesiynol. Yn

ogystal & bocsio bu’'n chwarae pél-droed, a bocsio cic
cyn iddi ganolbwyntio ar baffio yn y sgwar.

Yn y byd pél-droed wedyn mae Osian Roberts,
gynt o Sir Fon ac un o gyn hyfforddwyr ein tim
cenedlaethol, wedi cael llwyddiant efo tim Como yn yr
Eidal a hwythau uwchben eu digon wrth ddyrchafu i
Serie A sef uwch gynghrair yr Eidal.

Hyfforddwr pél-droed arall ydy Rhian Wilkinson sef
hyfforddwraig newydd tim pél-droed merched Cymru.
Daw ei mam o ardal y Bontfaen ym Mro Morgannwg a
phan oedd Rhian yn dal yn ifanc ymfudodd y teulu i
fyw yng Nghanada a serenodd yno fel pél-droedwraig
nes iddi hi, fel Osian Roberts, droi at hyfforddi.

Tybed faint o athletwyr o Gymru fydd yn nhim
Prydain fydd yn cystadlu yn y Chwaraeon Olympaidd
ym Mharis yn Ffrainc yn yr haf? Eleni am y tro cyntaf
erioed bydd enillwyr y medalau aur yn derbyn nid yn
unig fedal am eu camp ond gwobr ariannol hefyd
gwerth deugain mil o bunnoedd! Pob Iwc i'r Cymry ym
Mharis gan obeithio am ambell fedal aur a gwobr
ariannol yn dod nél i Gymru ar ddiwedd vy
mabolgampau.

Y mis hwn ar ddydd Sadwrn 22 Mehefin cynhelir
un arall o orymdeithiau llwyddiannus YES CYMRU ac
yn nhre Caerfyrddin y tro hwn. Ar yr un diwrnod
cynhelir Gwyl Pride Cymru yma yng Nghaerdydd. Mae
cadeirydd newydd gan YES CYMRU sef Phyl Griffiths
sy’n diwtor Cymraeg i oedolion yn y coleg ym Merthyr
sef ei dref enedigol. Mae o'n gobeithio gweld
llwyddiant eto i’r mudiad hwn.

Yn olaf y tro hwn rhaid llongyfarch Mererid
Hopwood gynt o Gaerdydd sydd nawr yn Athro y
Gymraeg ac Astudiaethau Celtaidd yn ei hen goleg yn
Aberystwyth wrth iddi olynu Myrddin ap Dafydd fel
Archdderwydd Cymru. Bydd yn dechrau ar ei
dyletswyddau ym Mhontypridd yn yr haf. Hi fydd yr ail
wraig i ymgymryd &’r swydd. Christine James o’r
Eglwys Newydd ond gynt o’r Rhondda oedd y gyntaf.

Daeth Mererid yn Brifardd wrth ennill cadair
Eisteddfod Dinbych yn 2001 ac ar ben hynny enillodd
y Fedal Ryddiaith yng Nghaerdydd yn 2008. Mae
ganddi bersonoliaeth hyfryd ac yn sicr caiff lwyddiant
wrth arwain yr Orsedd am y blynyddoedd nesa.
Astudiodd Mererid Almaeneg ym  Mhrifysgol
Aberystwyth a Phrifysgol Llundain ac, er ei holl
brysurdeb yn y byd academaidd a llenyddol,
llwyddodd i ganfod amser i olygu hanes y Mudiad
Meithrin pan ddathlodd y Mudiad hanner can mlynedd
ei sefydlu yn 1971.

Rhaid cau pen y mwdwl rwan am fis arall a felly tan
y tro nesa mwynhewch yr haf ble bynnag y byddwch
chi!



Ar ddechrau Mis Mai daeth Gareth Jones or Gwasanaeth Tan ac
Achub atom. Rhoddodd gyngor gwerthfawr ar sut i osgoi
damweiniau yn y cartref. Cynghorodd ni i aros yn y gegin pan yn
coginio a dywedodd fod y mwyafrif o danau yn dechrau yn y gegin.
Hefyd pwysleisiodd pa mor bwysig yw cadw'r ffwrn yn Ian. Bob nos
dylem gau'r drysau i gyd a throi’r offer trydan i fiwrdd.

Dangosodd sawl engraifft o blygiau addasu (adapter plugs)
peryglus, nifer ohonynt wedi dechrau llosgi. Ei gyngor oedd eu taflu i
ffwrdd. Pwysleisiodd bwysigrwydd cael larymau tan a synhwyrydd
carbon monocsid. Dywedodd wrthym am ffonio 999 yn syth os oedd
tdn a gadael y ty. Mae’r Gwasanaeth Tan ac Achub yn mynd i
gartrefi i roi cyngor. Diolch iddo am yr holl gynghorion. Cadwch yn

ddiogel!

Unwaith eto aeth nifer dda i’'r Butcher’s Rhiwbeina i fwynhau pryd

blasus iawn.

Ar 5 Mehefin bydd rhai o aelodau’r Aelwyd yn rhoi eu hanes, a

chynhelir te mefus ar Fehefin 19.

——

Mae croeso i aelodau newydd. Os am fanylion cysylltwch & Beth

Killen. Ffén 02920 556508

Merched y Wawr

Bro Radur

Fel rhan o ddathliadau Gwyl Flynyddol Radur, ein
gwestai ym mis Mai oedd lan Gwyn Hughes. Daeth
cynulleidfa dda ynghyd i glywed hanes ei yrfa ym myd
y cyfryngau, ac fel y daeth yn swyddog i Gymdeithas
Pél-droed Cymru yn 2011.

Diddorol oedd deall mai gradd mewn Hanes a
Gwleidyddiaeth Ryngwladol o Brifysgol Aberystwyth
sydd gan lan, ac iddo benderfynu yn gynnar ddilyn
trywydd ym myd chwaraeon. Bu'n sylwebu ar raglenni
megis Match of the Day, a Sgorio pan ddaeth S4C i
fod.

Cyn iddo ymuno a’r
Gymdeithas Bél-droed,
roedd cryn apathi tuag at
ein tim cenedlaethol. Roedd
angen cymryd risg 0os am
newid pethau, a gosododd
lan nod iddo’i hun i geisio
Cymreigio naws y gém yng
Nghymru.

Ar y dechrau cafodd
Gary Speed ei benodin
rheolwr. Yr ail benodiad

oedd Chris Coleman, ac er
y dechrau gwael yn erbyn
Serbia, fe lwyddodd Chris i

ennill cefnogaeth
chwaraewyr a dilynwyr y
gém. Wedi  taith vy

chwaraewyr o amgylch
Cymru gyda Chris Coleman,
cafwyd gém gyfartal yn
erbyn gwlad Belg.

Daeth rhan o’r trobwynt a welsom yn hanes y gém
o ganlyniad i'r penderfyniad i ddefnyddio’r cyfryngau
cymdeithasol. Mabwysiadwyd yr arwyddair ‘Together
Stronger/Gyda’n Gilydd yn Gryfach’, a gwelwyd vy
canlyniadau’'n dechrau newid ar ymdeimlad o
hunaniaeth yn cryfhau.

Rhan o'r strategaeth ydy deffro ymwybyddiaeth y
chwaraewyr o’u hanes ac o’r fraint maent yn ei chael i
chwarae dros Gymru. Er enghraifft, yn Nhachwedd
2014, adeg Sul y Cofio, ffilmiwyd y tim yn ymweld &
mynwent Artillery Wood lle mae bedd Hedd Wyn a
beddau’r bechgyn ifanc eraill a laddwyd yn ystod y
Rhyfel Byd Cyntaf.

Gyda Gemau'r Ewros, daeth trobwynt, a’r iaith
Gymraeg yn cael ei chlywed ar gyfandir Ewrop.
Cynhyrchwyd crysau T yn cynnwys y gair DIOLCH, a
rhoddwyd yr un gair ar y bws oedd
yn cludo’r chwaraewyr. Roedd y
teimlad o undod yn real a grymus.
Yna, er colli yn y gém gyn-derfynol
yn erbyn Portiwgal, cafodd y tim
groeso tywysogaidd pan
gyrhaeddon nhw adre.

Cyn gorffen ei gyflwyniad,
soniodd lan Gwyn Hughes am y
Wal Goch, cydweithio hapus
gyda’r Urdd a’r twf a gafwyd ym
mhoblogrwydd can Dafydd Iwan,
‘Yma o Hyd’. Soniodd hefyd am
gyd-weithwyr, er enghraifft Osian
Roberts, a chawsom gip ar y
cydweithio effeithiol fu'n gefn i'r
llwyddiannau a ddaeth i ran ein tim
cenedlaethol.

Diolchodd ein Llywydd, Eirian
Dafydd, am noson ragorol, a
doedd dim pall ar y sgwrsio ar
trafod dros baned a theisen.

Gwen Emyr



Colofn Natur

Sut v dyrnwmuw luniow o- adow?

Wedi treulio’r rhan helaeth o’r chwe mis diwethaf ym
Mangor, roedd yn braf dod yn 6l i Gaerdydd ar
ddiwedd mis Ebrill i gynnal cyrsiau hyfforddiant fel
rhan o fy ngwaith. Un o’r rhain oedd sesiwn adnabod
adar yn 6l eu caneuon a’'u galwadau. Dewisais Fferm
y Fforest ar gyfer y sesiwn hon - y man lle treuliais
gymaint o amser yn hyfforddi fy hun pan oeddwn i'n
blentyn. Daeth criw da ynghyd, roedd y tywydd yn
sych, a gwelsom bron i 35 o rywogaethau gwahanol
mewn ychydig oriau. Byddaf yn siwr o wneud yr un
hyfforddiant gwanwyn nesaf, ond gan fod hynny
ymhell i ffwrdd, hoffwn rannu prif bwyntiau dysgu'r
sesiwn gyda chi a hynny am ddim!

Yn gyffredinol, pan mae pobl yn dechrau adara,
maent yn canolbwyntio ar edrychiad yr adar ac ond yn
symud ymlaen at ddysgu'r caneuon a’r galwadau pan
fydd eu hyder wedi cynyddu rhywfaint. Roedd hyn yn
sicr yn wir yn fy achos i, ac mae’n broses hollol
naturiol wrth gofio bod pobl yn ddysgwyr gweledol yn
bennaf. Ond yn sicr yn y gwanwyn a’r haf, gyda dail a
llystyfiant yn tyfu'n gyflym, gall fod yn anodd gweld yr
adar. Dyma pryd mae adnabod eu caneuon yn helpu'n
fawr ac yn arbed llawer o amser yn ceisio dod o hyd i'r
aderyn yn y gwyrddni.

Sut mae disgrifio a dysgu caneuon adar mewn
ffordd effeithiol? Mae llyfrau adar gorau'r byd wedi ei
chael hi'n anodd cyflawni hyn hyd yn oed. Mae profiad
yn fwy defnyddiol nag unrhywbeth, ac mae mynd allan
gymaint & phosib yn well na cheisio dysgu'r caneuon
trwy wrando ar CDs neu glipiau
ar y we yn unig.

Nodwch y canlynol:

Yn gyntaf, ydy can yr
aderyn yn newid ac yn
wahanol o hyd, neu ydyr

aderyn yn ailadrodd yr un
nodau dro ar &l tro? Mae’r Ji-
binc yn enghraifft dda o aderyn
yn yr ail grivp, yn ailadrodd ei
gan ddisgynnol, swnllyd o hyd,
tra bod gan adar fel y Robin
Goch  neur Aderyn Du
ganeuon sydd ychydig yn
wahanol bob tro.

Yn ail, pa mor gyflym yw'r
gan? Ydy nodau'r aderyn yn
dod yn araf deg, neu a yw fel
petai'r aderyn yn ceisio gorffen
y gan mor gyflym & phosib?
Gan ganolbwyntio ar y Ji-binc
unwaith eto, maer gan yn
gyflym iawn, gyda thua ugain

Gethin Jenkins-Jones

nodyn gwahanol o fewn ychydig eiliadau. Mae gan y
Fronfraith Uchelwydd (aderyn sy’n weddol gyffredin
yng Nghaerdydd) ar y llaw arall nodau gweddol araf i
gymharu &’r mwyafrif.

Pa mor hir yw'r gan? Nid oes un ateb cywir ir
cwestiwn yma - pa mor hir yw darn o linyn wedi'r
cyfan? Y tric yma felly yw cymharu hyd y gan gyda
chan aderyn rydych yn gyfarwydd & hi. O wybod bod
can Telor yr Helyg yn para tua thair eiliad, ydy’r gan yn
fyrrach neu’n hirach na hynny? Gwnewch nodyn o
bopeth!

Beth yw ton y gan? Un o'r pethau hyfryd am adar
Prydain (ac ar draws y byd) yw bod amrywiaeth mawr
yn nhén eu caneuon. Ydyr gan yn gras, fel y
Liwydfron sydd gyda ni yn ystod yr haf? Neu o bosib
hytrach yn wan, fel yr Eurben, neu efallai’n swynol fel
yr Eos? Eto, mae hyn i gyd yn oddrychol, ond mae
popeth yn helpu wrth ddisgrifio’r caneuon neu wrth
geisio ffeindio ateb ar y we.

Yn olaf, ydy'r traw yn uchel neu'n isel? Ac ydy'r
traw yn aros yn gyson (fel y Siff-saff), neu’'n newid
wrth i'r gan fynd yn ei blaen (fel Telor y Coed)? Dyma
un o’r pwyntiau pwysicaf yn fy marn i.

Er bod yr adar wedi cychwyn tawelu am y flwyddyn,
a’r rhan fwyaf eisoes wedi paru, mi fydd rhai yn canu
ambell dro ar hyd yr haf a rhai hyd at y gaeaf, felly nid
ydy hi'n rhy hwyr i fynd allan i fwynhau'r adar ac i
adnabod eu caneuon!




Gwilym Roberts o Gaerdydd yn
ennill Tiws Coffa Aled Roberts

Cyhoeddwyd yng nghynhadledd y Ganolfan Dysgu
Cymraeg Genedlaethol ar 14 Mai mai Gwilym Roberts
o0 Gaerdydd ydy enillydd Tlws Coffa Aled Roberts.

Mae’r tiws yn cael ei gyflwyno er cof am Aled, y
gwleidydd a chyn Gomisiynydd y Gymraeg, i unigolyn
sydd wedi gwneud cyfraniad gwirfoddol nodedig ir
sector Dysgu Cymraeg.

Wedi ei eni ai fagu yng
Nghaerdydd bu Gwilym yn athro
Cymraeg mewn tair ysgol gynradd
yn y ddinas am 31 o flynyddoedd
cyn ymddeol yn gynnar a mynd i
ddysgu Cymraeg ym Mhatagonia yn
wirfoddol.

Dros y blynyddoedd, mae wedi
rhoi gwersi Cymraeg i bobl ifanc
chweched dosbarth ardal Caerdydd ac yn diwtor ar
gyrsiau penwythnos Grwp Dysgwyr Cymdeithas yr
laith, oll yn wirfoddol.

Yn 6l Anne Utuska, a enwebodd Gwilym am y
tiws, “Mae Gwilym wedi bod yn ysbrydoliaeth i fi - ac i
lawer o bobl eraill. Roedd yn arfer cynnal dosbarth
Cymraeg cyn Aelwyd yr Urdd, i bobl ifanc chweched
dosbarth oedd ddim yn rhugl ar y pryd.

“Roeddem ni wedyn yn gallu ymuno yn yr aelwyd
yn syth ar 6l y dosbarth pan fyddair siaradwyr
Cymraeg yn cyrraedd. Gwilym oedd yn gofalu
amdanom yn ystod y gweithgareddau gan roi cymorth
i ni ddefnyddio ac ymestyn ein hiaith.

“Aeth nifer ohonom ymlaen i wneud ein

hastudiaethau addysg uwch trwy gyfrwng y Gymraeg.
Heb gyfraniad Gwilym a’r gwirfoddolwyr eraill, ni
fyddai hynny wedi gallu digwydd.”

Roedd Gwilym am nifer o flynyddoedd hefyd yn
diwtor ar gyrsiau penwythnos Grwp Dysgwyr
Cymdeithas yr laith a byddai’n dod & nifer o diwtoriaid
eraill gydag ef i sicrhau llwyddiant y cyrsiau.

Ychwanegodd Anne, “Heb ei weledigaeth ef, ni
fyddai bri ar yr iaith Gymraeg fel sydd yn awr — nid yn
unig yng Nghaerdydd, ond mor bell &

(yn wirfoddol unwaith eto) yn
allweddol i adfywiad y Gymraeg yn y
Wiladfa.”

Yn Ol Llinos Roberts, gweddw
Aled Roberts, “‘Mae gwaith
ardderchog yn cael ei wneud gan
wirfoddolwyr ar hyd a lled y wlad, ac
mae Gwilym yn enghraifft berffaith o
rywun sydd wedi gweithio’n ddiflino yn helpu pobl
ifanc ac oedolion i siarad Cymraeg yn hyderus tu allan
i'r dosbarth. Roedd hi’'n bleser cyflwyno'r tlws iddo ef
er cof am Aled.”

Ychwanegodd Helen Prosser, Cyfarwyddwr Dysgu
ac Addysgu y Ganolfan Dysgu Cymraeg
Genedlaethol, “Mae hi mor braf cael cydnabod
pwysigrwydd gwirfoddolwyr i'r sector dysgu Cymraeg.
Cwrddais i & fe gyntaf pan o’n i'n blentyn ar gwrs ail
iaith yng Ngwersyll Llangrannog pan roddodd docyn
iaith i fi am ddweud y gair ‘clogwyn’!

“Pan gyhoeddwyd mai yn Rhondda Cynon Taf y
byddai Eisteddfod 2024, gan Gwilym y derbyniais y
siec a’r cerdyn cyntaf. Mae e’n driw i bob achos ac yn
enillydd cwbl haeddiannol.”

Ysgol y Berllan Deg

Pencampwyr Pél-rwyd Cynradd Cymru
Llongyfarchiadau arbennig i dim merched yr ysgol am
ddod yn fuddugol yng nghystadleuaeth pél-rwyd yr
Urdd yn Aberystwyth. Bu'n ymdrech arwrol a braf oedd
gweld pob un yn gweithio fel ttim ac yn cefnogi ei
gilydd. Diolch yn fawr iawn i’r athrawon am hyfforddi’'r
tim ac i bawb aeth i gefnogi.

Ymweliadau di-ri

Mae’r athrawon wedi bod yn brysur iawn yn trefnu
profiadau di-ri i'r disgyblion. Cafodd blwyddyn 5 brofiad
arbennig yn Sain Ffagan yn dysgu a chwarae rél plant
o Oes Fictoria yn Ysgol Maestir. Mwynheuodd
Blwyddyn 2 ymweliad arbennig i SW Arch Noa fel rhan
o'u thema wrth ddysgu am anifeiliaid yn Affrica.
Dysgodd blwyddyn 1 sut i gadw’n ddiogel ar draeth
Rest Bay ym Mhorthcawl. Bu Blwyddyn 4 yn ddigon
ffodus i gael ymweliad gan feddyg a oedd hefyd yn
riant i siarad ac i ateb cwestiynau’r plant am Y Corff.
Roedd disgyblion blynyddoedd 5 a 6 yn teimlo’n
gyffrous iawn i gael mynd i Wyl y Gelli i wrando ar
awduron enwog yn siarad am eu gwaith. Bu’r holl
brofiadau yma yn rhai gwerthfawr i’r disgyblion.

Bore Coffi ‘Cymraeg yn y Gymuned’
Ar fore Gwener, 17 Mai cynhaliwyd bore coffi
‘Cymraeg yn y Gymuned’ er mwyn hyrwyddo'’r

Gymraeg. Trefnwyd y bore gan Aelodau’r Dreigiau a’r
Cyngor Ysgol a braf oedd cyd-weithio gyda disgyblion
y ‘Tafodau Tanbaid® o Fro Edern a ddaeth i
gynorthwyo. Bu’n fore hyfryd gyda’r cér yn perfformio a
nifer o’r gymuned yn cael cyfle i gymdeithasu dros
baned. Diolch i bawb a fynychodd ac am drefnu’r
digwyddiad llwyddiannus.

Sesiwn i Rieni am Niwroamrywiaeth

Diolch i Mrs Bethan Jones am gynnal prynhawn
diddorol i rieni ar Niwroamrywiaeth yn neuadd yr ysgol
ddydd Llun, 20 Mai. Roedd yn gyfle i rieni ddysgu mwy
am y llwybr niwroddatblygiadol a pha gefnogaeth sydd
ar gael gan yr ysgol a’r awdurdod.

Cwtsh Darllen Newydd

Mae disgyblion ac athrawon blynyddoedd 5 a 6 wedi
adnewyddu hen ystafell gotiau ddi-liw a’i thrawsnewid
yn ystafell ddarllen hudol, croesawgar a lliwgar lle gall
y dychymyg dyfu. Diolch i Gyngor Caerdydd a CAP
City Art Prosiect am gynorthwyo gyda’r gwaith ac i
Ffrindiau y Berllan Deg am eu cyfraniad hael i brynu
celfi newydd. Mae’r plant wrth eu boddau yn darllen ac
yn gweithio yn y cwtsh darllen.

Gwasanaeth Heddwch ac Ewyllys Da

Ar Ddydd Gwener, 17 Mai cynhaliwyd gwasanaeth i
ddathlu Neges Heddwch ac Ewyllys Da 2024 ynghyd &
Deiseb Heddwch Menywod Cymru. Trefnwyd vy
gwasanaeth gan Aelodau’r Cyngor Ysgol a’r Dreigiau.
Roedd yn wasanaeth diddorol ac addysgiadol.



Owen John Thomas
(1939 - 2024)

Pa mor aml y defnyddiwyd y dywediad, - ‘cas gWwr na
charo’r wlad a’i maco’ wrth gyfeirio at deyrngarwch
unigolyn i'w ardal enedigol? Wrth gofio Owen John
Thomas, nid oes anhawster i feddwl amdano fel un o
wyr mawr Caerdydd. Nid oedd yn adeiladwr,
masnachwr, diwydiannwr na buddsoddwr amlwg, ond
bu’'n adeiladwr dinas ac yn buddsoddi ei egni ei hun
yn ei hoff ddinas. Athro cyffredin oedd Owen, gyda
chalon enfawr tuag at ei dref enedigol, ac ymroddiad
llwyr dros yr iaith a’r diwylliant Cymraeg. Roedd ei
wreiddiau yn Sir Benfro ac yng Nghwm Rhondda, ond
roedd yn adnabod Caerdydd fel cefn ei law. Gwyddai
am bob stryd a chwmwd, pob rhanbarth a maesdref.
Gallai egluro ystyr yr enwau Cymraeg hynafol ac
olrhain yr amrywiol donnau o drigolion a ddaeth i fyw
yn y dref a’u dylanwadau ar ffurf yr hyn sydd heddiw
yn brif-ddinas Cymru. Gwnaeth ymchwil manwl yn
profi bod y Gymraeg yn iaith hyfyw yng Nghaerdydd,
a chasglodd yr hanesydd cymdeithasol hwn
dystiolaeth na ellir ei gwrthod, i brofi bod y Gymraeg
yn iaith gyntaf, i don ar 6l ton o drigolion Caerdydd, ar
draws y canrifoedd. Ni fedrair iaith yn ystod tri
degawd cyntaf ei fywyd, ond gwyddai fod yr iaith a'r
diwylliant Cymraeg yn gynhenid iw hunaniaeth
bersonol. Roedd ei acen naturiol yn y Gymraeg a’r
Saesneg yn perthyn it hyn sydd bellach yn ddinas
Caerdydd. Cyhoeddwyd ei waith ymchwil, ac erys yn
dystiolaeth hanfodol i'r sawl sy’n ymchwilio i dwf a
defnydd yr iaith yng Nghymru.

Bu’'n gefnogwr canolfan Gymraeg Ty'r Cymry ac
yn un o sefydlwyr Clwb Ifor Bach. Hyrwyddodd
genhadaeth ysgolion meithrin Cymraeg, yr ysgolion
cynradd ac uwchradd, heb anghofio ei frwdfrydedd
heintus i weld oedolion yn dysgu'r Gymraeg. Roedd
yn gawr o ddyn mewn corff byr, ac ymroddai’'n llwyr i
ddefnyddio pob dafn ©oi egni i fywhau'r
ymwybyddiaeth Gymraeg ym mhob gwedd o'i fyw.

Athro oedd Owen wrth reddf, oedd wrth ei fodd yn
agor llygaid plant i ryfeddodau bywyd. Prin y byddai
wedi ymdopi gyda chyfyngiadaur Cwricwlwm
Cenedlaethol, ond roedd maes llafur Owen ir
dosbarth yn ddyfnach ac yn lletach nag unrhyw

arweiniad o gyfeiriad llywodraeth y dydd. Ymestyn
gweledigaeth a phrofiad ei ddisgyblion oedd ei
ddyhead pennaf.

Bu'n aelod o Blaid Cymru ers y dyddiau cynnar a’i
ddiwydrwydd wrth ganfasio yn ysbrydoliaeth i lawer.
Roedd arweinwyr y Blaid ar hyd y degawdau wedi
gweld y gwr o Gaerdydd fel blaen swch y Gymru
Newydd. Ysbrydolodd ei gyfraniadau llafar yn vy
Gymraeg ei blaid mewn cyfweliad a chynhadledd i
dderbyn nad mudiad i haenau dosbarth canol
cefngwlad Cymru ydoedd, ond cyfrwng adfer
hunaniaeth y gened! yn y de-ddwyrain a thu hwnt.

Pan etholwyd ef yn Aelod o’r Cynulliad yn 1999,
dyfalwn fod pob plaid yn dawel wenu, i un o eneidiau
mawr y genedl gael llwyfan i hyrwyddo achos
cenedlaetholdeb  iach. Deallodd beth oedd
gwleidyddiaeth 'y sgwrsio tawel a’r areithio
argyhoeddedig tra bu yn y cynulliad. Ymgyrchodd o
blaid y gwan a'r difreintiedig, a bu’'n llais effeithiol fel
hyrwyddwr tegwch i gyrff fel pensiynwyr yr Allied
Steel and Wire. Roedd yn effro i fanylder polisiau
gwleidyddol, ac o hyd yn holi cywirdeb a hawlio
egwyddor y materion a ddaeth i sylw’r Cynulliad.

O’'m rhan fy hun, roedd yn gyfaill ac yn gefnogwr
i'w weinidog. Roedd ei ffydd yn Nuw yn ganolog i'w
fywyd a byddai yn bresennol yn oedfaon boreol y
Tabernacl, Caerdydd hyd y medrai. Cofiaf ef yn torri
ia ar faes parcio’r capel, ynghyd a hyrwyddo tegwch i
Eglwys y Tabernacl, adeg ail-drefnu canol dinas
Caerdydd. Dyn teulu oedd Owen, ac roedd yn
gartrefol gyda’i briod a’i blant, a’r wyrion oll. Soniai yn
gyson am ei rieni, a’u rhieni hwythau, heb anghofio ei
chwiorydd. Ymhlith y teulu cyfan, roedd ei wén yn
llydan a’r wefr o fyw yn amlwg. Oedfa nas anghofiaf
oedd honno lle siaradodd y ddau ohonom gan
bwysleisio bod disgynyddion Gwyddelig Caerdydd a
Chymry Cymraeg Caerdydd yn dathlu ein cysylltiad
Celtaidd, yn Brotestaniaid ac yn Gatholigion yn un
teulu mawr a llawen. Bu farw fel y bu fyw, yn ei hoff
ddinas, ac er na welodd llawer ohonom ef dros y
blynyddoedd olaf ac yntau'n dioddef o glefyd
Alzheimer, gwerthfawrogwn y gofal ohono yng
nghartref nyrsio Shire Hall. Nid gwaith hawdd yw
cynnal y safon yma o ofal, ond dyna a gafodd.
Gofalwyd ei fod yn clywed ei hoff gerddoriaeth, a
bydd staff y cartref yn medru canu ‘Yma o hyd’ am
flynyddoedd i ddod. Bydd y sawl a gafodd y fraint o’i
adnabod yn gwybod y byddai am i ni herio pob
anghyfiawnder yn swn yr anthem ‘I'r Gad’, ac yntau
yn rhydd o bob caethiwed yn ‘nofio mewn cariad a
hedd'.

Denzil John

Owen John Thomas

Brawd a’i rawd fu dros Gymru rydd — un oedd
am weld heddiw newydd;
hyd y daith 0’i hen Gaerdydd
bu yno’n gweithio beunydd.

John Lloyd




Cor Ifor Bach yn ennill
cystadleuaeth gorawl S4C Cor
Cymru 2024

Mae Prifysgol Cymru y Drindod Dewi Sant yn
llongyfarch Coér Ifor Bach ar eu llwyddiant fel
pencampwyr Cor Cymru 2024.

Mae Cor Ifor Bach yn gasgliad o fyfyrwyr sy’n
astudio cyrsiau BA Perfformio, BA Theatr Gerddorol,
BMus Perfformiad Lleisiol ar gampws y Brifysgol yng
Nghaerdydd ynghyd ag unigolion eraill sy'n byw ac yn
gweithio yn y brifddinas.

Cynhaliwyd y rownd derfynol yng Nghanolfan y
Celfyddydau Aberystwyth lle roedd pum cér yn
cystadlu am dlws Cor Cymru a gwobr o £4,000.
Cafodd y gystadleuaeth ei darlledu'n fyw ar S4C yng
nghwmnir cyflwynwyr Heledd Cynwal a Morgan
Jones.

Cyflwynodd pob cor raglen amrywiol o ganeuon,
gan greu cryn argraff ar y beirniaid rhyngwladol. Ar y
panel beirniadu eleni roedd Grant Llewellyn, yr
arweinydd o Gymru; Greg Beardsell, y cawr corawl o
Swydd Efrog; a Dr Darius Lim, yr arweinydd byd
enwog o Singap6r.

Dywedodd Uwch Ddarlithydd Academi Llais a
Chelfyddydau Dramatig Cymru, Eilir Owen Griffiths,
arweinydd Cor Ifor Bach. “Mae gwneud vy
gystadleuaeth yma wedi bod yn un or pethau yna
sy’n gwthio’r cor,”

“Mae’r cor yma ond gyda fi ers mis Hydref, ac
megis dechrau gobeithio ydi hwn i ni, oherwydd maen
nhw wedi gweithio mor, mor galed.”

Penderfynodd y myfyrwyr sefydlu’r aelwyd fel
rhywbeth allgyrsiol i'w hastudiaethau er mwyn medru
cymdeithasu, canu a chystadlu gyda’i gilydd drwy

gyfrwng y Gymraeg.
Un o aelodau’r cor yw'r myfyriwr BA Perfformio,
Jona Milone. Meddai

“Oedd e’n brofiad anhygoel i gystadlu yng Nghér
Cymru gyda chystadleuaeth mor ddwys! Mae e wir yn
hudol; or foment chi'n sefyll ar y llwyfan gyda’r
ensemble a chymryd yr anadl gyntaf — cyn mynd ar y
siwrne yma gyda’ch cyd-gantorion.

“Mae Eilir wedi dangos i ni shwt mae Cor Ifor
Bach yn llawer mwy na jyst canu fel ensemble, mae’n
cynnwys emosiwn, adrodd straeon a pherfformio.
Mae’r rhan fwyaf ohonon ni yn astudio’r Celfyddydau,
ac felly’'n joio’r cyfle i fynegi’n hunen wrth berfformio.

“Gan ddiolch i Ifor Bach, dw i wedi dod hyd yn oed
yn agosach at bobol y cér sy'n dod & phobl o’r
Brifysgol ac ymhellach at ei gilydd i ganu’n un, fel
grwp o bobl ifanc Cymraeg a dathlu ein hangerdd a
chariad tuag at y grefft.”

Beirniad answyddogol y gystadleuaeth oedd y
soprano adnabyddus, Elin Manahan Thomas.

“Fel rheol buasai beirniad yn dweud 'mod i wedi
synnu gydag ansawdd y corau sydd wedi bod yn
cystadlu, ond y gwir amdani yw nad ydw i wedi synnu
o gwbl,” meddai.

“Llongyfarchiadau enfawr i Gor Ifor Bach — mae hi
wedi bod yn bleser gwrando arnyn nhw yn ein swyno.”

Ychwanegodd Hefin Owen, cynhyrchydd y gyfres
Cor Cymru ar S4C:

“Llongyfarchiadau i Gér Ifor Bach ar ennill tlws
Coér Cymru 2024. Cafwyd noson ragorol yn y rownd
derfynol ac roedd Canolfan vy Celfyddydau
Aberystwyth yn berwi gyda chynnwrf y cystadiu.

“Mae’n braf dweud bod y safon eleni mor uchel ag
erioed.

“Un o amcanion y gystadleuaeth yw rhoi cyfle i
gorau Cymreig gymryd rhan mewn cystadleuaeth o
safon ryngwladol gydag arbenigwyr o bob cwr o’r byd
yn cael eu gwahodd i feirniadu.”

Camp Ddwbl Dilwyn Jones
Eisteddfod
Pontrhydfendigaid

Yn dilyn ei Iwyddiant yn Eisteddfod Ysgol
Farddol Caerdydd, ble'r enillodd Dilwyn Jones
y gadair, y mae bellach wedi cyflawnir dwbl
trwy ennill cadair a choron Eisteddfod
Pontrhydfendigaid. Dyma un o  brif
eisteddfodau Cymru ac mae ennill un o'r prif
wobrau yma yn dipyn o gamp heb sbén am
ennill dwy ohonynt. Llongyfarchiadau mawr
iddo.




Merched y Wawr

Y Felin

Pleser oedd croesawu Daniel Jenkins-Jones i'n plith i
rannu ‘Stori Garu a Bywydau Rhyfeddol ein Hadar
Bach’.

Mae Daniel eisoes yn llais cyfarwydd i ni ar Radio
Cymru ac yn cyfrannu yn rheolaidd at raglen Sian
Cothi. Mae ei frwdfrydedd heintus a'i wybodaeth
eang bob amser yn mynnu ein sylw ar y radio ac yn yr
un modd roedd pawb wedi rhyfeddu at ei wybodaeth
eang am fywyd adar.

Cafodd ei fagu yng Nghaerfyrddin ac yno vy
dechreuodd ei ddiddordeb yn blentyn 7 oed wrth
glywed can y titw mawr. Buan y daeth i bori drwy The
Observer book of birds gyda’i dad ac ymaelodi a
chiwb yr Young Ornithologists. Mae’'n llysgennad
gyda Chymdeithas Adarwyr Cymru ac yn gyfrifol am
gasglu data, hyrwyddo arolygon a monitro nythod
adar yn lleol ers blynyddoedd bellach.

Rhannodd Daniel luniau hyfryd o sawl aderyn sy’'n
nythu yng nghyffiniau Caerdydd, y tingoch, teiliwr
Llundain/glas y dorlan a’r dryw eurben, yr aderyn lleiaf
ym Mhrydain, sydd ond yn pwyso 5 gram. Daethom i
wybod bod lled adenydd yr albatros crwydrol yn 3.5
metr ac nad yw'r aderyn du yn canu yn y gaeaf!
Dangosodd luniau yn dangos yr amrywiaeth o nythod,
gan gynnwys nyth gywrain y titw cynffon hir sy'n llawn
mwsog a lychen gyda 1300 o blu yn ei gorchuddio 0'i
chymharu a nyth flér y sguthan!

Nododd Daniel fod teclynnau gps (global
positioning system) heddiw yn ein galluogi i wybod
mwy am daith mudo adar, er enghraifft, bod y
Rhostog Gynffonfrith yn hedfan am naw diwrnod yn
ddi-stop o Alaska i Seland Newydd - cyfanswm o
11,700 km!

Dyma beth oedd noson yn llawn rhyfeddodau am
fyd yr adar bach sydd o'n cwmpas. Diolch o galon i
Daniel am noson benigamp ac am rannu’r enwau
Cymraeg hyfryd. Mae wedi codi chwant arnom i bori
ymhellach yn y llyfr ‘Rhagor o Enwau Adar’ gan Dewi
E Lewis (Gwasg Carreg Gwalch).

Rydym yn cwrdd am 7.30 yh ar drydedd nos lau y
mis yn festri Capel y Methodistiaid, Ffordd Kelston yr
Eglwys Newydd ac mae croeso cynnes i aelodau
newydd unrhywbryd.

Am fwy o} wybodaeth e-bostiwch
mywyfelin@gmail.com neu cysylitwch & Glenys
(Cadeirydd) ar 07857 342464 neu Janet
(Ysgrifennydd) ar 07810 363232 am sgwrs bellach.

Cymdeithas Wyddonol

Cylch Caerdydd

Nos Lun 20 Mai cawsom sgwrs ddiddorol iawn gan
Elin Rhys ar y pwnc ‘Gwyddoniaeth ar y Cyfryngau
Cymraeg’. Rwy’n siwr bod Elin yn adnabyddus i ni i

gyd fel cyflwynydd teledu a sefydlydd Cwmni
Telesgbp, ac roedd y cyflwyniad yn sén am vy
llwyddiannau a’r problemau mae hi wedi eu gweld
dros y blynyddoedd. Dechreuodd drwy s6n am rai o'i
dylanwadau cynnar yn arbennig Star Trek a
darllediadau Patrick Moore am y rocedi Apollo.
Soniodd Elin am raglen ddogfen gofiadwy o'r enw The
Double Helix am ddarganfyddiad strwythur DNA
wnaeth iddi feddwl am sut i roi rhaglen deledu at ei
gilydd mewn ffordd ddifyr. Roedd Eirwen Gwynn a'i
chyfraniadau radio a theledu yn ysbrydoliaeth mawr
iddi hefyd.

O dan y pennawd ‘Pam Cyfathrebu Gwyddoniaeth’
siaradodd Elin am bwysigrwydd gwyddonwyr mewn
adeg o argyfwng gan ddyfynnu COVID19 fel enghraifft
bwysig  ddiweddar. Mae’n bwysig gwneud
gwyddoniaeth yn dryloyw fel gall pobl ymddiried
ynddo, ac i'r rhai sydd wedi gadael yr ysgol mae gan

raglenni teledu rél addysgiadol bwysig. Gellir
defnyddio syniadau gwyddonol i ddylanwadu a llywio
polisiau ein llywodraeth a hefyd i ysbrydoli y to ifanc o
wyddonwyr. Ond yr eitem olaf ar y rhestr yw’r unig un
sy’n bwysig i'r cwmni darlledu, sef creu adloniant i
sicrhau rhifau gwylio uchel sy’n plesio’r hysbysebwyr.

Roedd taith bersonol Elin o gael gradd mewn
Biocemeg, a’i swydd gyda’r bwrdd dwr, a’i rhaglen
deledu gyntaf Dibendraw wedi dangos iddi nad yw’'n
bosib gwneud bywoliaeth o gyflwyno rhaglenni
gwyddoniaeth yn Gymraeg yn unig. Felly ar 6l sefydlu
Cwmni Telesgbp roedd rhaid gwneud pob math o
raglenni i sicrhau dyfodol llewyrchus i'r cwmni. Y
rhaglen gyntaf oedd Galactica, ond mae’'n debyg mai
Ffermio yw cyfres fwyaf llwyddiannus y cwmni — er
gellir dadlau bod tipyn o wyddoniaeth ym myd amaeth
hefyd! Ar 6l ail gyfres Dibendraw daeth Her yr
Hinsawdd a dorrodd dir newydd cyn i sianeli eraill
ddilyn yr un liwybr. Ers hynny mae Telesgdp wedi
gwneud sawl cyfres i ddarlledwyr tramor sydd yn gyd-
gynyrchiadau llwyddiannus ac wrth gwrs y sioe radio
Yfory Newydd lle mae’r genhedlaeth nesaf o
wyddonwyr yn siarad am eu gwaith. Rwy’n siwr bod
rhai ohonynt wedi cael eu hysbrydoli gan waith cwmni
Elin.

Rhys Morris



Timau Iau CIWb Pél-droed gynnwys sawl tim merched. Gyda’r galw cryf am

chwarae a hyfforddi drwyr Gymraeg, mae’r clwb

y Cymric yn Dathlu bellach yn gweithredu o ddau leoliad ar draws y
. ddinas, y cartref traddodiadol yn Nhreganna a hefyd
Diwedd Tymor erbyn hyn yn yr Egiwys Newydd. Ynghyd &'r ddau dim

hyn, yn y blynyddoedd diwethaf mae Clwb Cymric
hefyd wedi croesawu clwb hoci, clwb pél-rwyd a thim
pél-droed merched, Titws Taf. Rydym yn un o'r
clybiau mwyaf o ran niferodd yn y ddinas.

Mae’r clwb yn parhau i ddatblygu ac mae’'n braf
gweld llwyddiant y clwb yn mynd o nerth i nerth.
Roedd gweld cymaint o'r Crocs bach a’r ieuenctid
mewn un lleoliad ar y dydd Sul yn hyfryd, y Gymraeg
yn cael ei defnyddio yn naturiol gan gymaint, y lle yn
morio mewn cits gwyrdd a gwyn a logo’r noddwyr
“Coffi Hard Lines” i'w weld ym mhobman! Bu cyfle i'r
plant a‘r rhieni ddathlu, cymdeithasu a derbyn tlysau
gan yr holl hyfforddwyr sy’n rhoi o’'u hamser yn
wirfoddol a diolchwyd i'r plant am eu hymroddiad a’u
chwarae gwych drwyr tymor. Uchafbwynt arall y
diwrnod oedd cael gorffen y diwrnod yn gwylio
aelodau'r ttim hyn yn chwarae gém gyfeillgar yn erbyn
cyn-chwaraewyr y clwb a rhai o’r hyfforddwyr.

Mae'n siwr bod nifer o rieni a hyfforddwyr yn barod
am hoe fach dros yr haf wrth i ni gael saib o'r gemau
Am ddiwrnod .... daeth dros 600 o blant ac ieuenctid rheolaidd ond yn sicr bydd y plant wrthi yn cicio pél yn
Clwb Pél-droed Cymric ynghyd ar ddydd Sul 12 Mai i  ddiddiwedd. A phwy a Wyr efallai y gwelwn ni ambell
ddathlu diwedd y tymor pél-droed yn Ocean Park ger aelod o’r Crocs yn serennu ar lwyfan y cae chwarae
Sblot. Y Crocs bach yn mwynhau newid lliw eu gwallti  cenedlaethol un diwrnod!
fod yn wyrdd er mwyn efelychur Crocodeil
cyn mynd ati i chwarae gemau cyfeillgar yn
erbyn ei gilydd. Diolch byth bod yr haul wedi
aros gyda ni am ran helaeth o’r diwrnod. Mae
hi wedi bod yn dymor anodd ir timau
ieuenctid eleni gyda nifer o gemau ar gaeau
chwarae Caerdydd yn cael eu gohirio
oherwydd y tywydd garw ac mae’r galw am
fwy o feysydd 3G addas yn amlwg yn y
ddinas.

Sefydlwyd Clwb Cymric dros 50 mlynedd
yn Ol ac yn 2016 dechreuwyd adran iau y
Clwb sy'n cael ei hadnabod fel y Cymric
Crocodeils. Mae’r twf wedi bod yn aruthrol
gyda thimau oedran dan 7 hyd at dan 16 gan

Tymor Rygbi 2023 / 24 Cwins Caerdydd Adran Rygbi Merched Cwins Caerdydd
Mae'r Clwb yn cynnal timau Dan 12, 14, 16 ac 18

Os yw ennill tlysau a dyrchafiad i gynghrair uwch pan 12 wedi chwarae 18 gém ac ennill pob un!
yn arwydd o dymor da, yna bu'n dymor arbennig gnni 2 Wyl.

o lwyddiannus i Glwb Rygbi Cwins Caerdydd. Dan 14 wedi chwarae 23 gém ac ennill pob un!
29 Mawrth - Tim ieuenctid y Cwins yn ennill gnni 2 Wyl.

Bowlen ~Genedlaethol URC yn  Stadiwm Yy Maer Cwins wedi cynnal 2 dim Dan 16 drwy'r
Principality 24 v 7 tymor. Un ohonynt wedi ennill
yn_erbyn Tregwyr. Cwpan Cenedlaethol URC o 31 v
6 Ebrill - Tim 1af yn 0 yn Stadiwm y Principality a'r llall
ennill Cwpan y 3edd yn yr un stadiwm wedi colli yn
Adran _ yng ffeinal Plat Cenedlaethol URC.
Nghynghrair URC, yn Dan 18 5 o ferched wedi
Stadiwm y cynrychioli Cymru Dan 18.
Principality 24 v 21 Mae 14 o chwaraewyr or Clwb
yn erbyn Blaina. wedi eu dewis i gynrychioli Cymru
8 Mai - Tim 1af yn mewn rygbi cyffwrdd, naill ai yng
sicrhau dyrchafiad i'r Nghwpan y Byd neu

2ail Adran trwy guro i
St. Albans i fwrdd o Bencampwriaeth lau Ewrop.

un pwynt 29 v 30.

Hel Achaw

Taith Gwylio Adar

Ar fore Sadwrn 4 Mai, sef penwythnos Gwyl Banc
Calan Mai, daeth 19 draw i Gronfeydd Dwr Llanisien.
Am unwaith roedd y tywydd o'n plaid a chawson ni
awr a hanner hamddenol yn crwydro o amgylch vy
ddwy gronfa gydag Eirian yn arwain ac yn ein helpu i
enwi ac adnabod adar sy'n hoff o ddwr! Mae hon yn
ardal brydferth a phoblogaidd ac erbyn 11.30 roedd y
ciw coffi yn hir iawn. Doedd dim amynedd gen i aros
hanner awr am Americano felly n6l & ni i ganol
Llanisien a mewn i'r Coffi Lab yno am y tro cyntaf yn
ein hanes. Diolch i Eirian am arwain a thynnu llun —
tybed faint o’r 18 fedrwch chi enwi? Roedd ambell un
wedi ymuno gyda ni am y tro cyntaf a sawl enw hefyd
wedi anfon ymddiheuriadau. Croeso cynnes i bawb —
gall y lleoliad newid ond fel arfer bore Sadwrn cyntaf y
mis yw’r dyddiad i’ch dyddiaduron.

Aduniad teuluol

Roedd aduniad teuluol ar ochr fy mam gen i ddydd
Sadwrn, 11 Mai, ger Yr Amwythig pan ddaeth 14
ohonom ynghyd. (Diolch i John Hayes ac Eynon
Williams am ddosbarthu rhifyn mis Mai o’r Dinesydd
yn ystod fy absenoldeb.) Cyn y dathliad a’r aduniad
teuluol, rhaid diolch i Megan fy chwaer am lawer o
waith ymchwil diddorol wrth bori mewn sawl cyfrifiad
rhwng 1841 ac 1921.

Doeddwn i ddim yn gwybod bod fy hen daid,
William Edmund Jones (Senior) wedi marw yn 62
oed, ar 6 Rhagfyr 1914 a hynny yn 139 Heol
Coedpenmaen, Pontypridd. Daw’r Eisteddfod

GwilymDatyda|

Genedlaethol cyn bo hir i'r ardal a bydd rhaid mynd
am dro bach o’r Maes i Heol Coedpenmaen.
Gadawyd felly fy hen nain neu hen famgu sef
Catherine yn wraig weddw. Erbyn cyfrifiad
1921 roedd yna deulu newydd yn byw yno. Nid
ydym yn gwybod beth ddaeth o Catherine na
phryd y bu farw. Dwi heb fod yn amlosgfa na
mynwent Glyn Taf ers rhai blynyddoedd — bydd
rhaid dychwelyd yno. William a Catherine — lle
typbed maen nhw'n gorwedd ers degawdau
lawer?

Doeddwn i ddim wedi sylweddoli bod fy nhaid
William Edmund Jones (Junior), 1882-1952, yn
un 0 9 brawd a chwaer. Dengys cyfrifiad 1911
bod naw ohonynt — un brawd wedi marw'n
ifanc. Cafodd WEJ ei eni yn Nhy Croes,
Llantrisant, Ynys Mon, ar 28 Tachwedd 1882.

Diddorol nodi hefyd bod Nain sef Maggie Roberts,
yn un o wyth o blant. Fe'u ganwyd rhwng 1882 a thua
1899/1900. Wele’r enwau yn nhrefn eu geni — enwau
digon nodweddiadol mae’n debyg ym mlynyddoedd
olaf oes Fictoria sef Wiliam, Owen, Robert,
Catherine, Maggie, Martha, John ac Annie.

Mae 16 enw ar y ddwy ochr, felly siawns bod nifer
ohonynt wedi cael plant yn y cyfnod 1905-1930 a
hwythau wedi cael plant rhwng tua 1930-1960. Mae’n
rhaid bod gen i sawl cefnder neu gyfnither ar Ynys
Mén a mannau eraill ond hyd yn hyn does dim syniad
yn y byd gen i pwy ydynt na lle maen nhw’n byw!

Tybed oes yna feirdd yn eich teulu chi? Rhywun
wedi cipio cadair neu goron mewn Eisteddfod
Genedlaethol? Tybiaf fod yna fardd cadeiriol ar ochr
mam o'’r teulu. Dwylo lan os dych chi’n gwybod pwy
enillodd y gadair yn Eisteddfod Genedlaethol Cymru
1945 yn Rhosllannerchrugog? Ei enw oedd Tom
Parry Jones — ffermwr yn fferm Ty Pigin, Malltraeth
Ynys Mén. Ganwyd ef yn 1905. Mae gen i atgofion
niwlog iawn o weld ystafell yn llawn cadeiriau
eisteddfodol nél yn y 60au. Baswn i’'n fodlon mentro
sawl swllt ei fod yn briod gydag un o chwiorydd fy
nain uchod, Maggie Jones, neu o bosib yn fabiun o’r
chwiorydd a enwais uchod.

Oes diddordeb gyda chi yn y goeden deuluol?
Mae’n faes diddorol iawn!

Cyfarfod Blynyddol Y Dinesydd

Byddwn yn cynnal ein cyfarfod blynyddol eleni ar nos Fercher 12 Mehefin yn Pizzeria
Villagio, 73 Ffordd Merthyr, Yr Eglwys Newydd am 6.30pm. Croeso cynnes i bawb.




Pobol y Rhigwm

Digon posib mai hurtrwydd — os nad creulondeb ar ei
ben — oedd gosod ‘Ewro 2024’ yn destun! Wedi’r
cyfan, chawn ni ddim rhoi hwré yn stadia’r Almaen yn
ystod twrnament mawr yr haf hwn, a hynny ar 6l colli
yn y modd mwya torcalonnus, sef y gic or smotyn.
Wedi dweud hynny, mae barddoniaeth yn cynnig ei
hun fel ffordd o roi mynegiant i’ch teimladau, ac mae
mwy nag un ymgais y tro hwn syn rhyw fath o
gatharsis. Yn wir, mae’r wyth cynnig yn mynd i sawl
cyfeiriad gwahanol, ac mae hynny i'w groesawu. Felly
hefyd y cydbwysedd perffaith o fesurau — pedwar
triban a phedwar englyn, ac mae'n rhaid i fi ganmol
gafael gadarn yr ymgeiswyr ar fydryddiaeth a’r
gynghanedd, fel ei gilydd. Sylwedd, yn fwy na dim,
oedd vy prif faen prawf o ran didoli, y tro hwn.

Cyn canolbwyntio ar gynigion gorau’r
gystadleuaeth, dyma air am bob cynnig arall, yn y
drefn y ces i nhw, pob un yn hawlio'u lle ar y fainc.
Mae Pwy a Wwyr yn englynwr hyderus ac yn
gynganeddwr dyfeisgar, ond mae’'n bosib mai dyma
yw ei faen tramgwydd, hefyd; er mor glyfar yw'r llinell
‘Ingerland dim — Deutschland dau’, mae rhywun yn
clywed y saib naturiol ar ‘dim’ yn hytrach nag
‘Ingerland’, (Ingerland dim / Deutschland / dau), a
hynny’n groes i gymalau’r gynghanedd Sain (gweler
isod). Ymateb uniongyrchol i'r boen o golli yn y gém
ail gyfle sydd gan Bricsen Goch (ffugenw crafog!),
gwaetha’r modd mae’r ymadrodd ‘cyn in gychwyn’ yn
gystrawennol anghywir (rhaid cael ‘cyn inni’, ond
byddai hynny'n cyfaddawdu mydryddiaeth y triban).
Mae gan Rishi driban gwleidyddol craff sydd, o bosib,
yn ymateb ir foment drwsgl pan ofynnodd Prif
Weinidog Prydain ar ddechrau’r ymgyrch etholiadol i
griw o Gymry a oedden nhw'n edrych ymlaen at y pél-
droed — gwaetha’r modd, rhyw fymryn yn niwlog yw’r
ergyd yn y triban hwn, ond mae’n driban crefftus.

Cyn dod at y tri prif chwaraewr, mae’n werth i
derasau’r Dinesydd gael gweld doniau dau rigymwr
arall a ddaeth yn agos iawn at daro cefn y rhwyd.
Dyma englyn Osian:

Heb wal goch eleni’n loches — yr haf
Sy’'n dir oer anghynnes:
Swn Saeson llon sy’n ddim lles —
Mae’n ormod — imi’n ormes!

Osian

Dyma englyn sy’n llifo'n esmwyth ac yn feicrocosm
o deimladau cymaint o ffans y tim cenedlaethol, gyda
chyffro’r twrnament ar ein gwarthaf. Mae’r drydedd
linell yn ategu fy sylwadau uchod o ran cymalaur
gynghanedd Sain — mae’r seibiannau i gyd yn y lle
naturiol, ‘swn Saeson / llon / sy’'n ddim lles’. Mae hwn
yn englyn solet, Osian, ond rhaid i feirniad hollti blew
— byddwn i wedi hoffi gweld y ddelwedd wreiddiol, gref
— sef lloches gynnes y wal goch — yn ymestyn i'r
esgyll, hefyd. At hynny, fel y gwyr fy nosbarth
cynganeddu, dydw i wir ddim yn hoffir cyfuniad ‘8-2’
yn y llinell gyntaf pan fod honno’n gynghanedd Lusg!
Triban Caeau yw'r ymateb mwya cignoeth i
siomedigaeth y Cymry:
Diffoddwyd gobaith Cymru
gan ddwylo Wojciech Szczesny.
Un bys sy'n arbed mis o'r haf:
diffoddaf y teledu.
Caeau

12

le, gél-geidwad disglair Juventus a Gwlad Pwyl
sy'n cael ei enwi yma, ond y disgleirdeb hwnnw
wnaeth atal Dan James, druan, rhag sgorio o’r
smotyn. Nage dim ond atal y gic wnaeth Szczesny,
wrth gwrs, ond atal mis cyfan o gyffro i ffans y tim
cenedlaethol! Mae’r llinell glo yn ymadrodd
uniongyrchol, sy’n llawn dwysdeimlad. Dyma dribanwr
dawnus, ac er mwyn cynnal metaffor y bél gron, er
nad yw Caeau wedi taro cefn y rhwyd y tro hwn, mae
e’n sicr yn assist cryfl

Dyma nhw, felly, y tri rhigymwr amlycaf ar y cae y
tro hwn, yn y drefn y mae’r dyfarnwr hwn wedi eu
gosod!

O fewn cof ac ym mhrofiad y to iau
nid hyn fu'r disgwyliad,;
er i fi rhyw arferiad
sy’n glwy’ yw heb fois ein gwlad.
Tad
Dyma englyn gofalus gan un syn siwr o’r
gynghanedd (mae’r drydedd linell yn gynghanedd
gysylltben wych). Y sylwedd sy’n plesio orau — mae’r
genhedlaeth ifanc, erbyn hyn, wedi arfer gweld
Cymru'n cyrraedd rowndiau terfynol prif
dwrnameintiau Ewrop a’r byd. Nid felly’r oedd hi i'r
‘tad’ yn y blynyddoedd a fu, wrth gwrs. Yr unig fan
gwan yw'r llinell glo, lle mae’r mynegiant yn herciog,
rhywsut, byddai rhywbeth fel ‘yw’r hen glwy’ heb sér
ein gwlad’ yn gweithio’'’n well. Wedi dweud hynny,
hoffais yr englyn hwn yn fawr.

Gazza yw chwaraewr creadigol gorau’r rownd hon:

Gwneir hanes ‘rwythnose nesaf — cewri
Yn curo’r gwyr gwanaf;
Nid pél ond rhyfel yw’r haf —
A phoen yw gém Gorffennaf.
Gazza

Dyma berl o englyn, sy’n dechrau gyda phaladr o
ymadrodd digon cyffredin am gemau pél-droed, vy
syniad o’r timau cryfaf yn rhoi cweir i'r rheini &'u
carfanau heb fod o’r un nerth. Mae’r esgyll, fodd
bynnag yn newid y cyfan, ac am chwip o esgyll. Gallai
aros ar ben ei hun fel cwpled ar y Talwrn. Mae’r
Ewros yn digwydd yng nghysgod y rhyfela brawychus
yn y Dwyrain Canol — i drigolion yr ardal honno, ‘nid
pél ond rhyfel yw’r haf’, llinell a hanner. Mae englyn
Gazza yn sylwebaeth gynnil ar agwedd erchyll o’r byd
sydd ohono ym mis Mehefin 2024, a hynny wedi’i
glymu wrth dwrnament pél-droed sy’'n hawlio sylw’r un
pryd. Mae hyd yn oed y ffugenw yn chwarae clyfar
rhwng y ddau fyd — un ‘2 sydd yn y ‘Gaza’
ddaearyddol, wrth gwrs, mae’r ffugenw’n gyfeiriad at
bél-droediwr adnabyddus.

Rhaid i fi ddewis seren y gém, ac er mor gofiadwy
yw englyn Gazza, triban Un rhy hyderus sydd wedi
cyfleu hanfod y testun a’r gystadleuaeth benodol hon
orau:

Mae gennyf y tocynnau
a lle’n y gwestai gorau,
yr het a’r sgarff, a chynnig hael
ar gael os wyt eu heisiau.
Un rhy hyderus

Mae’r cystadleuydd hwn wedi llwyddo i greu
rhywbeth digon prin, sef cerdd sy’n ysgafn ac yn drist
ar yr un gwynt. Mae e hefyd wedi adleisio profiadau
go iawn pobl rwy wedi siarad & nhw dros yr
wythnosau diwethaf — y rheini oedd wedi bwcio
gwestai yn yr Almaen, yn barod i bacio eu hetiau



bwced, ond y cyfan yn ofer! Dyma’r union deimlad ro’n
i'n chwilio amdano’r tro hwn, ac mae 'na rywbeth sydd
wir wedi fy nghyffwrdd am y synnwyr diriaethol, bron,
o anti-climax yn nhriban Un rhy hyderus (ffugenw
priodol!). Mewn naw sill ar hugain — ac mewn triban
sydd wedi’i saernio’n llwyddiannus — mae Un rhy
hyderus wedi cyfleu’r emosiwn dynol y gall unrhyw un
sy’'n cefnogi tim pél-droed Cymru ei werthfawrogi ar
drothwy’r twrnament. Un rhy hyderus sy'n codi’r
cwpan y tro hwn, llongyfarchiadau iddo!

Fel y gwnaeth englyn Tad ein hatgoffa, mae’r
siomedigaeth eleni'n arwydd o’r pellter maith y mae’r
tim cenedlaethol wedii deithio, erbyn hyn, ers y
dyddiau pan oedd cyrraedd twrnament mawr megis
breuddwyd. Cefais i fy siomi’r ochr orau gan sgiliau’r
tribanwyr a’r englynwyr ar faes y cystadlu’r tro hwn,
pob un yn mynnu lle yn y garfan.

Aron Pritchard

Cystadleuaeth mis Mehefin

Cerdd gaeth neu rydd heb fod dros 8 llinell:
Pontypridd

Anfonwch eich cynigion erbyn 25 Mehefin at:
eirianagwilym@gmail.com
Gwobr: Tocyn llyfr: £10

Rhaid i’r cysodydd ymddiheuro i’r cystadleuwyr eraill,
ac yn enwedig Gazza am fod mor ddigywilydd ag
anfon cynnig i mewn. Ar egwyddor nid yw’n cystadlu
ond roedd y testun yn apelio gormod. Bydd y wobr yn
aros yng nghoffrau’r Dinesydd.

Emily Thomas yn cynrychioli Cymru
yn Athletau Rhyngwladol
Loughborough

Mae Emily Thomas, myfyriwr MSc Maetheg
Chwaraeon ac Ymarfer Corff o Brifysgol Cymru Y
Drindod Dewi Sant wedi cynrychioli Cymru yn y naid
hir yn nigwyddiad Athletau Rhyngwladol
Loughborough (LIA). Cynhaliwyd y gystadleuaeth
ddydd Sul, 19 Mai, 2024, yn Stadiwm Paula Radcliffe
Prifysgol Loughborough gan nodi dechrau’r tymor
athletau awyr agored ac roedd timau o Loegr, Cymru,
Yr Alban, Tim dan 20 y D.U. a Gogledd Iwerddon, y
Gynghrair Athletau Cenedlaethol, a Phrifysgol
Loughborough yn cymryd rhan ynddo.

Wrth siarad am arwyddocadd y digwyddiad,
dywedodd Athletau Cymru:

“Mae’r gystadleuaeth hon yn rhoi cyfle allweddol i
lawer o'n hathletwyr, wrth iddynt baratoi ar gyfer
pencampwriaethau’r haf.”

Cafodd Emily, sy'n ymarfer ac yn hyfforddi yn
Archers Caerdydd, berfformiad cryf, gan orffen yn
8fed gyda naid o 5.53 metr. Rhannodd ei chyffro am y
cyfle:

“Hwn oedd y tro cyntaf i mi gael fy newis i
gynrychioli Cymru felly rwy’'n ddiolchgar i Athletau
Cymru am vy cyfle. Roedd yr awyrgylch yn
Loughborough yn anhygoel, doedd dim lle gwell i
agor tymor awyr agored nag yno. Cefais wersyll
hyfforddi gwych dros y Pasg gyda fy ngrivep a’m
hyfforddwr (Phil Warwicker) o Archers Caerdydd, felly
rwy’'n edrych ymlaen i weld beth y gallaf ei wneud
weddill y tymor hwn.

‘Rwy'n falch i fod yn rhan o PCYDDS ac i
gynrychioli’r Brifysgol a Chymru yn y digwyddiad hwn.
Mae’r cymorth a’r anogaeth a gaf gan y Brifysgol heb
ei ail ac rwy’n teimlo’n gyffrous ar gyfer gweddill tymor
yr haf.”

Meddai Sharon Leech, Pennaeth Chwaraeon
Unigol yn Academi Chwaraeon PCYDDS:

“Rydym yn eithriadol o falch bod un o’'n myfyrwyr
yn gwisgo fest Cymru yn y digwyddiad mawreddog
hwn. Mae cynrychioli eich gwlad yn anrhydedd

enfawr ac ar ran yr Academi hoffwn longyfarch Emily
ar gael ei dewis.

“Yn ddiweddar, derbyniodd Emily wobr ‘Athletwr
Chwaraeon Unigol y Flwyddyn’ Academi Chwaraeon
PCYDDS, yn dilyn ei pherfformiad ardderchog yn
Athletau Dan Do BUCS a Phencampwriaethau Dan
Do Athletau Cymru hefyd. A hithau wedi’i lleoli yng
Nghaerdydd, mae Emily yn gwneud ei holl hyfforddi
yno gyda’i hyfforddwr, Phil, fodd bynnag roedd Emily
yn falch i wisgo fest PCYDDS wrth gystadiu yn y
BUCS.”

Ychwanegodd Lee Tregoning, Pennaeth Academi
Chwaraeon PCYDDS:

“Mae Academi Chwaraeon PCYDDS yn eithriadol
o falch o bopeth mae Emily wedi’i gyflawni eleni a
dymunwn bob Iwc iddi ar gyfer tymor yr haf. Hoffwn
hefyd ddiolch i Sharon am yr holl gymorth mae hi
wedi’i roi i'n holl fyfyrwyr sy’n athletwyr unigol eleni.”




Anna Waring, lolo Morganwg, a Chrynwyr Castell-
nedd a Chernyw (Rhan 5)

Hyd yma yn y gyfres hon, rydym wedi canolbwyntio'n
arbennig ar fywyd a chyfraniad sylweddol ac
amlochrog Elijah Waring (1787-1857), Crynwr a
symudodd o Alton yn Hampshire i ardal Abertawe tua
1811 ac yna i gyffiniau Castell-nedd yn 1814, ac a
luniodd gofiant pwysig i lolo Morganwg. Rhoddwyd
tipyn o sylw hefyd i gyfraniad ei ferch, yr emynyddes
Anna Letitia Waring (1823-1910).

Fel y nodwyd yn niwedd yr erthygl ddiwethaf yn y
gyfres (yn rhifyn mis Ebrill 2024), yn 1817 priododd
Elijah Waring & Deborah Price (1785-1867), un o
deulu o Grynwyr a symudodd o Gernyw i ardal Castell
-nedd yn nechrau’r 19eg ganrif pan ddaeth ei thad yn
rheolwr Gwaith Haearn Mynachlog Nedd. A dyma
Elijah, felly, yn priodi i deulu a gyfrannodd yn
arwyddocaol iawn i fyd masnach a diwydiant, a hefyd
yn ddiwylliannol ac yn ddyngarol.

Un o ddeg plentyn Peter Price (1739-1821) a’i
wraig, Anna Tregelles (1759-1846), oedd Deborah
Price. Ganed Anna, mam Deborah, ym Mhennrynn
(Penryn) ger Aberfala (Falmouth) yng Nghernyw.
Roedd ei theulu yn rhan o rwydwaith eang o Grynwyr
a oedd yn amlwg iawn ym myd busnes, a llawer
ohonynt yn perthyn iw gilydd trwy briodas. Er
enghraifft, roedd teuluoedd y bancwyr, Barclay a
Lloyd, a’r gwneuthurwyr siocled, Cadbury, yn rhan o’r
rhwydwaith hwnnw.

Ymhlith y Crynwyr a berthynai’'n agos i deulu
Anna, roedd teulu dylanwadol Fox o Aberfala, a'u
cysylltiad &'r teulu hwnnw oedd yn gyfrifol fod Anna a’i
gwr wedi symud o Gernyw i dde Cymru. Roedd gan
deulu Fox ddiddordebau masnachol a diwydiannol
eang ac amrywiol, gan gynnwys cynhyrchu haearn, ac
yn y cyd-destun hwnnw cydweithient yn agos & Peter
Price, gwr Anna, a’i brawd, Samuel Tregelles. Yn
1792, penderfynodd nifer o Grynwyr o Gernyw, gan
gynnwys Peter Price, Samuel Tregelles ac aelodau o
deulu Fox, gymryd prydles ar waith haearn ym
Mynachlog Nedd — gwaith a fyddai’n dod yn enwog yn
fyd-eang am safon uchel ei gynnyrch. Aethant ati
hefyd i ddatblygu pyllau glo yn yr ardal.

Daeth Peter Price yn rheolwr Gwaith Haearn
Mynachlog Nedd erbyn 1801, a dyna’r rheswm dros
iddo ef a’i wraig, Anna, a’u plant symud i ardal Castell-
nedd yr adeg honno. Roedd Anna Price ugain
mlynedd yn iau na’i gwr. Bu ef farw yn 1821, ond fe
fyddai hi'n byw am chwarter canrif ar ei 6l, gan farw yn
1846. Roedd hi'n gymeriad cryf a galluog. Yn wir, yn
6l D. Rhys Phillips yn ei History of the Vale of Neath

(1925), hi oedd ‘one of the most remarkable women of
her time’. Daeth yn arweinydd amlwg ymhlith Crynwyr
de Cymru. Roedd hi hefyd yn amlwg yn ei
hymdrechion dros achosion dyngarol. Hi oedd vy
dylanwad pennaf ar ei phlant ac, yn dilyn ei hesiampl,
fe’'u gwelwyd yn ymroi’n ddiwyd i feysydd crefyddol,
addysgol a dyngarol amrywiol. Roedd ei merch, Junia
(1787-1845), er enghraifft, yn weithgar iawn yn
ymgyrchu o blaid heddwch a dirwest ac yn erbyn
caethwasiaeth ac, fel ei mam, daeth yn weinidog
gyda’r Crynwyr. Daeth un arall o’i merched dibriod,
Christiana (1792-1879), hefyd yn weinidog gyda’r
Crynwyr, a gwnaeth gyfraniad pwysig tuag at
ddarparu addysg i'r tlodion yn ardal Castell-nedd.

Brodor o swydd Amwythig oedd Peter Price, gwr
Anna, ond fel yr awgryma ei gyfenw, roedd o dras
Cymreig ar ochr ei dad, a’r teulu yn dod o sir
Drefaldwyn. A thrwy gyd-ddigwyddiad, er mai Sais o
Hampshire oedd ei fab-yng-nghyfraith, Elijah Waring,
deuai rhai o’i hynafiaid yntau o sir Drefaldwyn.
Bwriodd Peter Price ei brentisiaeth yng ngwaith
haearn enwog y Crynwr, Abraham Darby (1711-63),
yn Coalbrookdale, swydd Amwythig, lle arloesol yn
natblygiad y diwydiant haearn ym Mhrydain yn y 18fed
ganrif. Oddi yno aeth yn 1759 i weithio yng Ngwaith
Haearn Carron ger Falkirk yn yr Alban, lle y bu’'n
cydweithio &’r peiriannydd enwog James Watt (1736—
1819) yn ei ymdrechion cynnar i ddatblygu ei injan
stém chwyldroadol. Yna, yn 1768, aeth Peter Price i
weithio mewn gweithfeydd haearn yn America: ym
Mhensylfania, Maryland a Virginia.

Dychwelodd i Brydain yn 1774, a hynny ar yr un
llong &r masnachwr, William Dillwyn (1743-1824),
brodor o Philadephia a oedd o dras Cymreig (a’i
hynafiaid yn dod o sir Frycheiniog a swydd
Henffordd), ac fe ddaeth y ddau yn gyfeillion. Crynwr
oedd William Dillwyn. Nid oedd Peter Price yn Grynwr
ar y pryd — cafodd fagwraeth Gatholig — ond bu ei
gyfarfyddiad & William Dillwyn yn gam pwysig ar y
daith iddo ddod yn Grynwr ei hun, ac erbyn tua 1778
roedd wedi ymuno’n ffurfiol & Chymdeithas vy
Cyfeillion. Symudodd i Gernyw yn niwedd 1780. Yn
Awst 1781, priododd ag Anna Tregelles, ac yn ardal
Aberfala y buont yn byw am yr ugain mlynedd nesaf,
nes symud i gyffiniau Castell-nedd yn 1801, lle y
byddai'r ddau yn byw weddill eu bywyd.

Mae’'n werth oedi am ychydig gyda William
Dillwyn a’i deulu. Mae ef yn fwyaf adnabyddus am ei
ymgyrchu taer yn erbyn caethwasiaeth. Ef, er
enghraifft, oedd cyd-awdur petisiwn o'r enw The Case
of Our Fellow-Creatures, the Oppressed Africans
(1783), a gyflwynwyd it Senedd yn San Steffan yn




1784; ac ef hefyd oedd un o
brif sylfaenwyr y Gymdeithas
er Diddymu’r Fasnach mewn
Caethion yn 1787,
cymdeithas a gyfrannodd yn
sylweddol iawn tuag at gael y
Senedd i wahardd vy
gaethfasnach yn 1807. A
phwyswyd yn drwm ar farn a
gwybodaeth William Dillwyn
gan ei gyd-ddiddymwyr, am y
gallai siarad ag awdurdod am
gaethwasiaeth yn America,
oherwydd iddo fyw yno
gyhyd ac iddo fod yn llygad-
dyst i'r ormes farbaraidd ac
annynol a ddioddefai'r
caethion.

Mae’r enw ‘Dillwyn’ yn
annatod glwm wrth hanes a
datblygiad Abertawe yn y
19eg ganrif ac i mewn ir

gyfnod yn Abertawe cyn
symud i Gastell-nedd, a
chydweithiai dros y
blynyddoedd & nifer o
Grynwyr o Abertawe mewn
amryw ffyrdd.

Enghraifft o hynny yw
Crynwr or enw William

Weston Young (1776-1847),
a fun gysyllitiedig &’r
crochendy yn Abertawe, vy
‘Cambrian Pottery’, a brynodd
William Dillwyn yn 1802 -
crochendy a ddaeth yn enwog
am ansawdd rhagorol peth o’i
gynnyrch porslen, yn sgil y
cysyltiad a fu rhwng vy
crochendy hwnnw yn yr
1810au a’r crochendy arloesol
yn Nantgarw. Roedd William
Weston Young yn gyfaill i
Lewis Dillwyn. Roedd yn un

20fed, am fod cynifer o o’r rhai a gyflogwyd gan Lewis
ddisgynyddion William i addurno  cynnyrch vy
Dillwyn  wedi  cyfrannu’n ‘Cambrian Pottery’, a
arwyddocaol iw  bywyd chydweithiai'r ddau yn agos
meV\c/jr:j cynifer o f;y:j%d d_ i Lewis Weston Dillwyn 5 hdefyd |:fel nat(t;(;ias\tlrnlvyr.
wyddorau a’r ce au ac rodor o Fryste oe illiam
gny wleidyddol, Y agdysgol, Llyfrgell Genedlaethol Cymru Young (er y)r/1 rhannol o dras

masnachol, ac yn y blaen. Dechreuodd cysylltiad y
teulu ag Abertawe pan brynodd William Dillwyn
grochendy yn y dref yn 1802 ar gyfer ei fab, y
naturiaethwr nodedig Lewis Weston Dillwyn (1778—
1855) — a hynny flwyddyn ar 8l i'w gyfaill, Peter Price,
symud i ardal Castell-nedd. Ni symudodd William
Dillwyn ei hun i fyw i Abertawe, ond aeth ei fab Lewis
yno yn 1803 ac aros yn y cyffiniau weddill ei fywyd.

Ymhen ychydig wedi iddo symud i Abertawe,
ymadawodd Lewis yn ffurfiol &r Crynwyr, ond
parhaodd mewn llawer ffordd yn rhan o'u rhwydwaith
a than eu dylanwad. Mae’n werth pwysleisio fod
cysylltiadau agos rhwng Crynwyr Abertawe a rhai
Castell-nedd, gyda thipyn o ryngweithio rhyngddynt
mewn materion masnachol, diwylliannol a dyngarol, a
gwelwyd nifer ohonynt yn symud o'r naill le i’r llall ar
wahanol adegau. Gwelwyd hynny eisoes wrth inni
drafod Elijah Waring, oherwydd bu ef yn byw am

Cymreig), ond treuliodd y rhan fwyaf o’i fywyd o 1798
ymlaen ym Morgannwg, yn Abertawe a Chastell-nedd
ac mewn mannau yng Nglyn Nedd a Bro Morgannwg.
Trodd ei law at amrywiaeth o swyddi. Ymhlith pethau
eraill, bu’'n ffarmwr ac yn felinydd, yn syrféwr ac yn
arlunydd, yn fasnachwr ac yn ddyfeisiwr briciau
gwrthwres ar gyfer leinio ffwrneisiau. Roedd hefyd yn
awdur. Yn 1835, ymddangosodd ei gyfrol Guide to the
Scenery and Beauties of Glyn Neath, ac enghraifft o’r
rhwydweithio a fu rhyngddo ag Elijah Waring yw’r
ffaith mai ef a ysgrifennodd y gyfres o erthyglau dan y
pennawd ‘The Welch Naturalist’ yng nghylchgrawn
Elijah, The Cambrian Visitor, yn 1813.

Ond mae’n werth aros am ychydig eto gyda rhai o
deulu Peter Price ac Anna Tregelles, ac nid lleiaf eu
mab, a brawd-yng-nghyfraith Elijah Waring, sef
Joseph Tregelles Price.

(I'w barhau)

Diolch o Galon

Cafwyd cyfle yn ddiweddar i ddiolch i
Gwyneth Dyer a Mair Morgan am eu
cyfraniad i Gymdeithas y Beibl. Bu
Gwyneth yn drysorydd a Mair yn
ysgrifennydd Cangen Caerdydd o
Gymdeithas y Beibl. Diolch i’r ddwy am
eu blynyddoedd o waith dros y mudiad.



NEWYDDION O'R EGLWYSI

EGLWYS Y CRWYS
Cyfarchion

Dymunwn yn dda ir aelodau sy’'n
wael eu hiechyd ar hyn o bryd.
Mae Robin Griffith wedi treulio
cyfnod yn Ysbyty Llantrisant a bu
i'w briod Olwen ddal Covid tra’n
ymweld ag ef. Meddyliwn
amdanoch eich dau.

Mae Ruth Stephens wedi cael
triniaeth a chlun newydd yn Ysbyty

Llandochau. Da deall bod popeth
wedi mynd yn dda ac y gwelwn hi
yn fuan.

Cyfarfodydd Pregethu

Hyfryd oedd cael croesawu
aelodau o eglwysi Cymraeg

Caerdydd atom in Cyfarfodydd
Pregethu o dan arweiniad y Parch.
Robert Parry, Lerpwl.

Cymorth Cristnogol

Cafwyd casgliadau ymadawol yn
ystod Wythnos Cymorth Cristnogol
a diolch am haelioni arferol yr
aelodau.

Banc Bwyd

Bu’r aelodau yr un mor hael hefyd
gyda’u cyfraniadau it Banc Bwyd.

Diolch i Sian Griffths am vy
trefniadau.

Y Gymdeithas Ddrama

Cafodd aelodaur Gymdeithas

Ddrama ymweliad pleserus a
Chanolfan y BBC a diolch i Janet
Wheatley am drefnu pryd o fwyd
yn Ty Madeira ar y diwedd.

Bur aelodau hefyd yn gweld
drama ‘Nye’ gyda Michael Sheen
yng Nghanolfan y Mileniwm a
mwynhawyd y cynhyrchiad yn fawr
iawn. Diolch i Bob Roberts am y
trefniadau.

Y Gymdeithas

Cymerodd nifer dda ran yn y Daith
Gerdded o Eglwys y Crwys ir
Eglwys Gadeiriol yn Llandaf.
Ymunodd aelodau eraill i ymweld
&'r Gadeirlan o dan arweiniad Ruth
Watt. Yna cafwyd pryd o fwyd
blasus yn Summer Palace. Diolch
i Cerian Angharad am drefnu’r
cyfan yn cynnwys y tywydd braf.
Trefniadau Oedfaon mis
Gorffennaf

7 Gorffennaf — Parch. Glyn Tudwal
Jones; Oedfa Gymun yn y bore

14 Gorffennaf — Bore: Dr Eirian

Dafydd; Hwyr: Parch. Robert
Owen Giriffiths

21 Gorffennaf — Bore: Parch.
Robin  Samuel; Hwyr:  Mrs.

Margaret Jones
28 Gorffennaf — Parch. Richard
Brunt

SALEM, TREGANNA
Dadorchuddio Plac

Yn dilyn marwolaeth y Parch D
Haydn Thomas, penderfynwyd,
gyda chefnogaeth ei deulu, osod
plac yn ei goffau, yn y capel.
Rhoddodd Haydn flynyddoedd o
wasanaeth i'r capel, yn ffyddlon ac
yn gymwynasgar iawn i'r
gynulleidfa.

Dadorchuddiwyd y plac gan ei
wraig Doreen, a’i ferch Alison.

Co6r Cymru

Llongyfarchiadau i rai o’r aelodau a
fu'n serennu yng nghystadleuaeth
Cér Cymru ar S4C yn ddiweddar.
Da iawn chil

Glanhau

Diolch yn fawr i bawb ddaeth draw
fore Sadwrn 11 Mai i helpu gyda’r
gwaith glanhau, yn barod at y
briodas FAWR yr  wythnos
ganlynol ...

Priodas

Llongyfarchiadau calonnog a phob
dymuniad da i Ffion a Gethin a
briododd yn Salem ddydd Sadwrn
18 Mai.

Gwasanaethau

Cofiwch am drefn gwasanaethau’r
Sul. Mae oedfa’r bore am 10.30 yn
dilyn y patrwm arferol.

Bydd oedfa’r hwyr yn dod i ben
dros yr haf, gan ailddechrau fis
Medi.

16

Gweithgareddau eraill

Clwb Criced - nos Lun 8
Gorffennaf — gém ar Gae’r Esgob
Clwb Brecwast i rieni a phlant /
babanod o dan oed meithrin fore
Mercher 5 a 19 Mehefin a 3
Gorffennaf rhwng 9.45 a 11.15
Clwb Coffi — fore Gwener 14
Mehefin rhwng 11.00 a 12.00.
Croeso i unrhyw un ymuno am
goffi, sgwrs a chwmniaeth.

Ciwb y Bobl Ifanc — nos Wener
14 Mehefin rhwng 7.30 a 8.30
Cilwb Darllen — bydd y Clwb
Darllen yn ailddechrau yn yr
hydref. Manylion i'w cadarnhau.
Cymdeithasol — nos Fercher 3
Gorffennaf am 7.00. Digwyddiad
anffurfiol; sgwrsio a bwyta.

Os hoffech chi gael rhagor o
fanylion am ein gweithgareddau
neu ein gwasanaethau, beth am
ein dilyn ar Facebook, neu ewch i
wefan Salem: Capelsalem.org.

BETHEL, RHIWBEINA

Yn ystod mis Mai cawsom gwmni 't
Parch. Dafydd Andrew Jones, y
Parch. Glyn Tudwal Jones a'r
Parch. Denzil John, ac ar ddau
ddydd Sul roedd y gwasanaeth
yng ngofal ein gweinidog y Parch.
Evan Morgan.

Daeth newyddion da o fyd yr
Eisteddfodau pan enillodd ein
haelod, Dilwyn Jones, nid yn unig
y goron ond y gadair hefyd yn
Eisteddfod Pontrhydfendigaid.
Llongyfarchiadau = mawr iddo.
Edrychwn ymlaen at glywed mwy
am ei ddawn farddonol.

Daeth yr haul i'r golwg am ychydig
bach yn ystod y mis a dyma gyfle
i'r peintiwr ddechrau ar ei waith o'r
diwedd o harddu'r drysau tu allan a
hefyd y gwaith carreg sy'n rhan o'r
adeilad.

Rydym yn dal i dderbyn rhoddion
i'r Banc Bwyd a diolch i bob un sy'n
cyfrannu mor hael.

Yn ystod yr wythnosau nesaf bydd
un o'n haelodau hynaf, Hefin
Jones yn dathlu pen-blwydd
arbennig iawn. Rydym yn danfon
ein dymuniadau gorau ato ac yn
gobeithio y bydd yn mwynhau'r
dathlu.

Llongyfarchiadau mawr hefyd i
Gwilym Roberts sydd wedi ennill
Tlws Coffa Aled Roberts am ei
waith gwirfoddol dros flynyddoedd
maith yn helpu plant ac oedolion i
ddysgu Cymraeg. Diolch Gwilym
am dy holl frwdfrydedd dros yr
iaith.



http://capelsalem.org/

EBENESER

Gwobr Wy-ch

Ar ddiwedd Llanllanast y Pasg fe
ddosbarthwyd wyau Pasg The Real
Easter Egg, i'r rhai oedd wedi dod
ac ir teuluoedd oedd wedi methu
dod y tro hwnnw. Gyda’r wy roedd
llyfryn bach gyda hanes y Pasg, y
Groes a’r Atgyfodiad a’r hyn
ddigwyddodd i lesu. Ac yn vy llyfryn
roedd posau i'w llenwi gyda gwobr
os oeddech yn anfon yr atebion
cywir i'r cwmni. Llanwodd Megan —
merch Llinos ac Andrew Brown ac
wyres Delyth ac Eynon Williams y
posau a’'u postio i'r cwmni. Ar 6l hir
a hwyr fe ganodd y ffén gyda'r
neges wych fod Megan wedi ennill
gwobr, trwy Wledydd Prydain, o
£50.00. Llongyfarchiadau t-wy-
mgalon i Megan ar ei champ!
Cydymdeimlad

Ar Ol dioddef o dementia am 19
mlynedd bu farw Rosaline Bowen
yn 89 mlwydd oed ar y 4 Mai.
Roedd wedi bod yn Ysbyty
Llandochau am flwyddyn ac yn
Ysbyty Dewi Sant am 9 mlynedd.
Cydymdeimlwn a Helen a Dafydd
Wyn a’r teulu cyfan. Bu coffad
amdani, yn dilyn y cymun pnawn ar
Sul cyntaf Mehefin.

Bwyta a chymdeithasu

Roedd nos lau, 23 Mai yn gyfle
hyfryd i ddod at ein gilydd i fwyta a
chymdeithasu ym mwyty ‘Wings of
Glory’, Glanyrafon. Cafwyd noson
yn blasu gwahanol fyr-brydau
Colombiaidd cyn cael prif gwrs, a
phwdin hynod o felys. Cynhaliwyd
raffl i chwyddo’r coffrau, a chwis
heriol hefyd i brofi gwybodaeth
gyffredinol y clyfra yn ein plith.
Braf yw dweud bod tua £255 wed/’i
godi ar gyfer elusen Ffynhonnau

Lill i A

Pen-blwydd Priodas
Llongyfarchiadau i Eynon a Delyth
Williams ar ddathlu 40 mlynedd o
briodas ar 27 Ebrill. Buon nhw ar
daith i Majorca i nodi’r achlysur cyn
dychwelyd adre i gael cinio dathlu
ar y dydd Sul canlynol gyda’r teulu
cyfan. Ymlaen ir dathliad 50!
Pen-blwydd arbennig

Dathlodd Eilir Jones ei ben-blwydd
yn 60 miwydd oed ar ddydd lau 9
Mai. Cafwyd dathliad gyda’r teulu.

TABERNACL, YR AIS

Cyfnod chwerw felys fu hi'n
ddiweddar i Sian Wyn Thomas a’i
theulu wrth golli ei phriod Owen
John Thomas ac yna groesawu i’r
byd wyres newydd, Elin Miriam,
merch Bethan a Rhodri. Cofir am
Owen fel athro a hanesydd,
gwleidydd ymroddgar, gwladgarwr
a hyrwyddwr popeth Cymraeg yng
Nghaerdydd. Roedd yn frenin ei
deulu a bu’'n aelod ffyddlon, diwyd
a diffuant ei gyfraniad yn vy
Tabernacl. Cydymdeimlwn yn
ddidwyll &’r teulu.

Bydd y sawl sy’'n adnabod Bethan
a Rhodri yn deall llawenydd yr
eglwys ar ddinas o glywed vy
newyddion diweddar. Trodd llwydni
y galar o golli Steffan, yn oleuni
gorfoleddus wrth iddynt ddathlu
geni Elin Miriam ar 24 Mai.
Llongyfarchiadau mawr iddynt!

Dros benwythnos cyntaf mis Mai,
bu farw Elwyn Jones yn 103
miwydd oed. Bun aelod o’r
Tabernacl am yn agos i hanner can
mlynedd. Cofiwn ef fel bonheddwr
hwyliog a hwylus, gan rannu pob
math o hanesion am ei gefndir.
Cydymdeimlwn &’i ddwy ferch a’r
teulu yn dilyn ei farwolaeth.

Llongyfarchiadau i Dafydd
Huw wrth iddo newid byd
ac ymgymryd &’i swydd
newydd fel Rheolwr Polisi
a Materion Cyhoeddus i

Goleg Brenhinol y
Seiciatryddion.
Llongyfarchiadau i Dewi

ac Yvette Preece yn dilyn
eu priodas yn Seland
Newydd. Dymuniadau da
hefyd i Nia Maclean a’i
darpar Wwr James a fydd yn
priodi yn Sir Benfro.

Rici Carter oedd gwestai’r
Gymdeithas am Ddau
ganol Mis Mawrth. Cafwyd
cyflwyniad diddorol am
ddylanwad cyfieithu’r Beibl
ir Gymraeg, ac am
gyfraniad arbennig
Richard Davies a William
Salesbury.

Os am gefnogi sér y dyfodol,
dewch ir gyngerdd ar nos Fawrth
18 Mehefin gan fyfyrwyr Coleg
Cerdd a Drama Brenhinol Cymru.
7.30 yn y Tabernacl.

Wythnos  Cymorth  Cristnogol:
cynhaliwyd bore coffi llwyddiannus
yn y Tabernacl ar 18 Mai yn festri'r
Tabernacl.

Yn y Clwb Darllen, trafodwyd
Dominion gan Tom Holland, a
phawb wedi elwa wrth iddynt
ddarllen y llyfr. Arlwy’r Sér gan
Angharad Thomas ywr dewis
nesaf.

Hoffem ddiolch i'r canlynol am eu
parodrwydd i gynnal oedfaon yn
ystod Mis Mai: Ein Gweinidog y
Parchedig Rosa Hunt, Rhys ab
Owen, plant yr Ysgol Sul ar
Parchedig Denzil John.

EGLWYS MINNY STREET
www.minny street.org
@MinnyStreet Gweinidog: Y
Parchedig Owain LIyr Evans

Bore coffi

Yn ystod y mis a aeth heibio,
cynhaliwyd bore coffi hwyliog i nodi
Wythnos  Cymorth  Cristnogol.
Ynghyd & chyfraniadau casgliad
rhydd ar y Sul, sicrhawyd dros
£500 i gefnogi gwaith Cymorth
Cristnogol.

Oedfaon y Sul a’r Ysgol Sul
Edrychwn ymlaen at arweiniad ein
Gweinidog yn oedfaon 9 ac 16
Mehefin. Ddydd Sul, 23 Mehefin,
Sian Meinir fydd yn arwain oedfaon
y dydd. Oedfa yng ngofal aelodau
fydd oedfa bore Sul, 30 Mehefin.
Am 18:30 ar 30 Mehefin, edrychwn
ymlaen at glywed aelodau Eglwys
Bethlehem, Gwaelod y Garth yn
cyflwyno 'Y  Gwynfydau dan
arweiniad Eilir Owen Giriffiths. Yn
ystod oedfaon bore Sul 16, 23 a 30
Mehefin y bydd yr Ysgol Sul yn
cyfarfod.

Gweithgarwch y mis

Mae gweithgareddau mis Mehefin
yn cynnwys dwy sesiwn Celf a
Chred (4 ac 18 Mehefin). Bydd
cyfle i fwynhau Coffi a Chlonc fore
lau, 6 Mehefin a phryd o fwyd
gyda’r hwyr (Koinénia) nos Sul, 16
Mehefin. Nos Sadwrn, 15 Mehefin,
cynhelir cyngerdd yng nghwmni NY
AKO (Madagascar) yn Eglwys vy
Crwys, Heol Richmond am 19:00.
Hon fydd cyngerdd gyntaf eu taith
— dewch yn llu. Minny Street fydd
yn cynorthwyo gyda darpariaeth y
Ganolfan Glyd yn y Tabernacl, yr
Ais brynhawn Sul, 23 Mehefin.




BETHLEHEM

GWAELOD-Y-GARTH

Oedfaon ac Ysgol Sul am 10:30

y.b.

Mehefin 2024

2 - Oedfa Gymun dan ofal Delwyn
Sion

9 - Oedfa Ardal Radur

16 — Marc Jon Williams

23 - Huw Lloyd
30 - Parchedig Dafydd Owen
Hefyd 30ain Mehefin (y.h.) -

“Gwynfydau” yng Nghapel Minny
Street

Mae'n ddydd Llun yr 20fed o Fai
arnaf yn paratoi'r cyfraniad yma i’r
Dinesydd.

Mae'r Cenhedloedd Unedig (CU)
wedi cydnabod y dyddiad fel Dydd
Gwenyn y Byd!

Dewiswyd y dyddiad oherwydd mai
dyma ddydd penblwydd Anton
Jansa, gwr o Slofenia, a
ddatblygodd, yn y 18fed ganrif,
ddulliau modern o gadw gwenyn —
gan eu “canmol am eu diwydrwydd
a'u gwaith caled, tra’n mynnu cyn
lleied o sylw”!

Bdm ar ymweliad & Slofenia
ddechrau mis Mai a phrofin
feunyddiol wrth frecwasta felystra
cynnyrch y gwenyn, yn ogystal &
chroeso a diwydrwydd y trigolion
wrth iddynt ymfalchio yn eu
cyfrifoldebau ers y rhannu oddi
wrth  wladwriaeth Iwgoslafia yn
1991.

Yn 6l y CU maer gwenyn dan
fygythiad gan yr hyn yr ydym ni yn
ei wneud i'n hamgylchedd a’'n byd.
Mae 90% o blanhigion sy'n tyfu yn
y gwyllt yn dibynnu, yn rhannol
neu’n gyfangwbl, ar greaduriaid i'w
peillio, ac mae mwy na 75% o
dyfiant bwydydd, a 35% o dir
amaethyddol, y byd yn ddibynnol
yn yr un modd.

Ac felly mae peillyddion yn
cyfrannu  yn uniongyrchol at
sicrhau ein dogn o fwydydd in
cynnal, yn ogystal & diogelu
bioamrywiaeth ein byd.

Mae ymgyrch y CU eleni yn
canolbwyntio ar y rhan y gall
ieuenctid ein byd ei chwarae, gan

arwain  at fagu cenhedlaeth
newydd o arweinwyr amgylcheddol
a fydd &r gallu i wneud

penderfyniadau pell-gyrhaeddol yn
y maes, yn eu plith, lleihau’r newyn
a’r tlodi sy’n llethu ein byd.

Mae’r Beibl yn son llawer am wlad /
tir ffrwythlon “...lle mae’r llaeth a’r
mél yn llifo” — does bosib mai
gwledydd y Dwyrain Canol sydd
dan sylw?

EGLWYS DEWI SANT

Dydd lau Dyrchafael

Yn hytrach na’r gwasanaeth canol
wythnos ar fore Mercher,
cynhaliwyd y gwasanaeth Cymun
10:30 ddydd lau 9 Mai, Dydd lau
Dyrchafael.

Cyngherddau Canol Dydd

Dydd Mawrth 7 Mai am 1:00 pm, yr
unawdydd oedd yr offerynnydd taro
Jordan Ashman, enillydd Cerddor
Ifanc y BBC 2022 a roddodd
berfformiad arbennig iawn.

Coffi a Chlonc

Roedd hi'n braf gweld y nifer fach a
ddaeth i'n bore Coffi a Chlonc fore
Sadwrn 18 Mai am 10:30 am. Bydd
y nesaf, yr un pryd, 15 Mehefin yn

Neuadd Eglwys Dewi Sant fel
arfer.
Cydymdeimlo

Cydymdeimlwn ag Erith ac Alan
Davies a’r teulu yn eu profedigaeth
yn ddiweddar.

Datganiadau Organ

Bydd dau ddatganiad organ awr
ginio yn Eglwys Dewi Sant yn
ystod Mehefin. Actifyddion Artistig
Caerdydd sy’n noddi'r cyntaf ddydd
Mawrth 4 Mehefin am 1:00 pm.
Gerard Brook, organydd Neuadd
Ganolog y Methodistiaid,
Westminster, Llundain fydd vy
datgeiniad. Tocynnau wrth y drws
yn £6.50. Cynhelir yr ail ddatganiad
organ o dan nawdd Cardiff Organ
Events, ddydd Gwener 14 Mehefin

am 1:15 pm. Robin Baggs,
organydd Eglwys San Pedr,
Stratton, Cirencester fydd vy

datgeiniad. Mae’r datganiad hwn
yn rhad ac am ddim ond bydd
casgliad wrth ymadael.

Taith gerdded o
eglwysi’r ddinas

Ar 18 Mai cynhaliwyd taith gerdded
a drefnwyd gan Cytin Dinas
Caerdydd a’r Bae o amgylch
eglwysi'r ddinas gyda defosiwn byr
ym mhob un. Cychwynnwyd yn
Eglwys San Paul, Grangetown a
gorffen yn Eglwys Dewi Sant.

amgylch

BETHEL, PENARTH

Ar ddiwedd oedfa 5 Mai clywsom
am rodd hael, trwy ewyllys ein
ffrind, y ddiweddar Moyra Owen,
gyda dymuniad ir rhodd fod at
ffyniant Bethel. Mae ein
gwerthfawrogiad yn ddwfn iawn.

Cawsom ein cynnal, atgoffa a'n
herio yn oedfaon mis Mai.
Diolchwn am fynegiant y genadwri,
mewn myfyrdod, darlleniad, emyn
a gweddi. Yr elfen sy llai amlwg

yw’r trafod dilynol, ond bydd trefnu
hynny yn golygu torri ar yr hen
arfer o gadw’n dawel.

Bu Denzil John yn ein harwain ar
ddechrau Wythnos Cymorth
Cristnogol. Hoeliodd ein sylw ar
loan 13, 31 — 35, gyda phwyslais
ar y pennawd. Y Gorchymyn
Newydd, a’r testun, Fel y cerais i
chwi, felly yr ydych chwithau i
garuch gilydd. Cawsom ein
hatgoffa (a) bod lesu wedi datgan
hyn CYN ei groesholiad, (b) bod
lesu ar y groes yn cynnig cariad
diamod, cariad sy'n cynnig, sy'n
bywhau, sy'n estyn gwahoddiad i
gymuned Duw. Heriwyd ni i
ystyried sut y dylid gwireddu hyn
yn yr eglwys leol, yn y gymuned o
eglwysi lleol a sut i bontio gydag
eraill.

Cyffyrddiadau tebyg a gawsom gan
Aled Edwards ar Sul y Pentecost
(Actau 2, 1 — 13), gan ein harwain i
ystyried dehongliadau parthed y
gyfres o enwau a nodir, megis,
Parthiaid, Mediaid, Elamitiaid.
Pwyswyd arnom ni sy'n byw mewn
cymdeithas aml-ffydd, aml-
ddiwylliant — mor wahanol i’r
pentre’ gartre’ — sut i ymateb ir
‘arall’. Cyfeiriwyd ein sylw at Iyfr
gan Isabel Wilkerson, gyda’r teitl

Caste: The Origins of our
Discontents (2020). Mae'r
Pentecost yn clymur dolenni

amrywiol ac yn ein hysgogi i ddeall
ein gilydd.

Bu Kevin yn ein tywys i ailystyried
hanes Job, gyda’i ddyfalbarhad, er
gwaethaf pob drwg a ddisgynnodd
arno. Yn draddodiadol cysylltir enw
Job gyda’r gair ‘amynedd’, ond
mae ‘dyfalbarhad’ yn fwy
awgrymog o fwriad a rhin ymateb.

Myfyrdod ar unigolyn arall a
gawsom gan Sian Meinir, sef, Mair,
mam lesu. Darllenwyd o Efengyl
Luc, Pennod 2, Adnodau 26-38 ac
Adnodau 46 — 55. Yn 0l ei harfer
gwnaeth Sian ddefnydd cain o
luniau ar y sgrin (diolch i Gerald).
Tynnwyd sylw at (1) allor Mair yng
Nghadeirlan Llandaf gan Frank
Roper, Penarth, (2) darlun Dante
Gabriel Rosetti, sy yn y Tate yn
Llundain a (3) darlun Henry
Ossawa Tanner sy yn Amgueddfa
Gelf Philadelphia. Cawsom olwg
hefyd ar gerflun pren a chlywsom
gerdd am Fair, y ddau yn waith
Tecwyn Owen, tad Sian. Nodwyd y
paradocsau sy yn hanes Mair.



YR EGLWYS EFENGYLAIDD
Y Sefydliad Cristnogol

Yn ddiweddar daeth Rhys Roberts
o'r Eglwys Newydd, atom i'r cwrdd
gweddi i sébn am ei waith gyda'r
Sefydliad  Cristnogol  (Christian
Institute). Mae'r Sefydliad Cristnogol
yn elusen Gristnogol sy'n ceisio
cynnal gwirioneddau'r Beibl yn ein
cymdeithas gyfoes.

Mae'n ceisio dwyn i'n sylw vy
gwahanol dueddiadau yn ein
cymdeithas heddiw sy'n milwrio yn
erbyn y ddysgeidiaeth Gristnogol.
Soniwyd am wahanol ddatblygiadau
ym myd addysg, cyfreithiau
arfaethedig yn y senedd a'r perygl y
gallai rhain fod i waith yr eglwys.
Roedd yn fuddiol iawn i glywed am
y materion hyn.

Paned a Sgwrs

Yn ddiweddar dechreuwyd ar gyfres
o astudiaethau yn llyfr y Salmau.
Mae'n siwr ei bod yn wir dweud bod
Cristnogion ar hyd vy canrifoedd
wedi troi at y Salmau a derbyn
cysur a nerth. Y tro diwethaf
edrychom ar y salm enwocaf oll,
mae'n siwr, sef y 23ain. Er ein bod
mor gyfarwydd & hi cawsom
astudiaeth werthfawr yn edrych ar
yr adnodau cyfarwydd hyn.
Arholiadau

Dymunwn yn dda i blant yr eglwys
sy ar hyn o bryd yn wynebu
arholiadau TGAU a Lefel A.
Pen-blwydd

Dymunwn bob bendith i
Selwyn Williams wrth
iddo ddathlu ei ben-
blwydd yn 90 yn
ddiweddar. Un o ardal
Rhosllanerchrugog yw
Selwyn a bu'n
ddarlithydd am sawl
blwyddyn yng ngholeg
hyfforddi Cyncoed. Mae

e a'i wraig Beryl wedi
bod yn aelodau yn yr
eglwys ers y cychwyn
cyntaf.

Gweinidogaeth

Rydym yn ddiolchgar i'r
Parch. Meirion Thomas
am ei weinidogaeth i ni
dros dri Sul ym mis
Mai. Ei bwyslais
pennaf dros y tri Sul

oedd esgyniad yr Arglwydd lesu
Grist a'r bendithion a ddaw i'r
eglwys yn sgil hynny. Yn ei bregeth
olaf atgoffodd ni nad yr esgyniad yw
diwedd vy stori, ond fel yr atgoffwyd
y disgyblion ar y pryd, mae Crist yn
mynd i ddod yr ail waith gan feddwl
am y cysur a'r her sydd i ni wrth
gofio hynny. Gwych oedd canu ar
ddiwedd yr oedfa emyn enwog
Pantycelyn "Wele'n dyfod ar vy
cwmwl".

Dymuniadau Da

Dymunwn yn dda i Gill Burns wrth
iddi wella ar 6l ei chyfnod yn yr
ysbyty yn ddiweddar.

Cartref Henoed

Pleser ar brynhawn Sul yn
ddiweddar oedd cynnal oedfa yng
nghartref yr henoed yn Heol Don yr
Eglwys Newydd. Mae sawl un o'r
trigolion yn siarad Cymraeg a mawr
oedd eu gwerthfawrogiad o'r
gwasanaeth.

EGLWYS GATHOLIG

TEILO SANT

Daethom ynghyd ir Offeren ar Sul
olaf mis Mai i ddathlu Sul y Drindod.
Un tro, ar y Sul yma, clywsom yr
offeiriad yn cychwyn ei bregeth gan
gyfaddef taw dyma’r Wyl anoddaf i
bregethu arni! Ond wrth ganu emyn
Gwilym Hiraethog ‘Cariad Tri yn Un
at yr euog ddyn, cariad heb

ddechreuad arno, cariad heb ddim

diwedd iddo ..." cawn ymdeimlo &’r
rhyfeddod.

Rhaid cywiro camgymeriad yn
erthygl mis Mai: yr enw ar yr
Ofalaeth lle cynhelir Offeren yr
Eisteddfod eleni yw Ein
Harglwyddes Y Cymoedd, nid Ein
Harglwyddes o] Benrhys.

Ymddiheuriadau.

Y mae cerflun modern hardd o Fair
Penrhys yn Eglwys Saint Gabriel a
Raphael yn Nhonypandy. Mae
wedi'i wneud o bren derw tywyll ac
yn gopi o’r gwreiddiol a losgwyd yn
Tyburn yn 1538. Mae’r Forwyn Fair
yn eistedd ac yn arddangos vy
plentyn Crist i’r byd, a’r stori yw bod
y cerflun gwreiddiol wedi ei
ddarganfod yn sownd mewn
derwen a neb yn gallu ei dynnu oddi
yno.

Mae cerflun modern arall o Fair ar
ben mynydd Penrhys ac i'w weld o
Lwynypia yng ngwaelod Cwm
Rhondda Fawr, yn sefyll fel pensil
yn erbyn y gorwel. Seiliwyd cynllun
y ddau gerflun modern ar
ddisgrifiadau  beirdd y Canol
Oesoedd o’r un gwreiddiol. Cafodd
yr un yma, o garreg gwyn Portland,
ei gysegru yn 1953 ac mae’r
pererinion yn dal i deithio yno,
mewn traddodiad sy’n ymestyn yn
Ol dros y canrifoedd. Mae cyrchfan
y pererinion, Ffynnon Fair, dafliad
carreg oddi yno, a’r traddodiad yw
bod y dwr llesol yn arbennig
o dda i wella llygaid.
Gweddiwn y cawn fendith y
nef a chefnogaeth Mair
Penrhys ar yr Eisteddfod
Genedlaethol eleni.

Offeren y Sul, 30 Mehefin
yn Eglwys Teilo Sant, Yr
Eglwys Newydd, CF14 1AD
ar yr amser arferol 4:30pm.

Offeren  yr  Eisteddfod
Genedlaethol: Eglwys
Dyfrig Sant, Trefforest,

CF37 1B, dydd lau 8 Awst
am 6:00pm. Croeso cynnes
i bawb.

Cyswillt:
carys@caerdelyn.com

Cadwch mewn cysylitiad a’r Dinesydd
ar Twitter drwy ddilyn ein cyfrif @DinesyddCdydd

ac ar Facebook drwy ddilyn www.facebook.com/YDinesydd

menter caerdydd

Wedi mis Mai prysur a Gwyl Fach y Fro Ilwyddiannus
yn y Barri, bydd criw Menter Caerdydd a Menter laith
Bro Morgannwg yn troi eu sylw at dymor yr haf a
threfniadau Tafwyl dros yr wythnosau nesaf. Yn
ogystal &'r cyrsiau a'r sesiynau arferol, bydd
gweithgareddau amrywiol o bob math yn ystod Gwyl
Ffrinj Tafwyl. Dyma i chi gip ar rai o brif
ddigwyddiadau mis Mehefin...

Bethan Nia

Bore i Siaradwyr Newydd yn Sain Ffagan

Byddwn ni'n cynnal digwyddiad ar y cyd & Dysgu
Cymraeg Caerdydd ac Amgueddfa Werin Cymru Sain
Ffagan ar fore lau, 13 Mehefin. Awn ar daith
'meddylgarwch' o gwmpas y safle i ddysgu mwy am
fyd natur a bywyd gwyllt, a hynny yn y Gymraeg.
Mae'r digwyddiad yn rhad ac am ddim ond mae
niferoedd yn gyfyngedig. | gofrestru, ewch i: Cwrs
Blasu | Cyrsiau | Dysgu Cymraeg

Mewn Tiwn

Y sacsoffonydd o Gaerdydd, Catrin Roberts, fydd yn
ymuno & ni fore Llun, 24 Mehefin ar gyfer cyngerdd
anffurfiol yng Nghanolfan Beulah, Rhiwbeina. Wedi
gadael Glantaf yn 2021, mae Catrin bellach yn
fyfyrwraig yn y Guildhall yn Llundain. Bydd y gyngerdd
yn dechrau am 11.30, drysau ar agor o 11.15 i chi
fwynhau paned a sgwrs o flaen llaw. Does dim angen
tocyn ac mae'r gyngerdd yn rhad ac am ddim.

Sgwrs y Mis: Caerdydd a’r Fro a Stori Ryfeddol
Deiseb Heddwch Menywod Cymru, 1923-4

Yn ystod blwyddyn canmlwyddiant y ddeiseb
heddwch fawr a gludwyd it UD ar ran menywod
Cymru, bydd Dr Sian Rhiannon Williams yn rhannu ei
phrofiad o ail-ddarganfod y stori gudd a rhyfeddol hon,
ac yn gofyn, pwy ymhlith menywod Caerdydd a'r Fro
fu'n trefnu ac yn casglu llofnodion. Cawn gip ar rai o'r
ffurflenni a'r llofnodion lleol a chlywed sut y gallwch
chi ymuno a'r ymdrech fawr i drawsgrifio'r 390,296 o
enwau er mwyn creu bas data sydd ar gael i bawb.
Nos Lun, 24 Mehefin, 7.30yh ar Zoom. Am ddim. |
gofrestru: https://mentercaerdydd.cymru/event/
sgwrs_y_mis_mehefin_2024 zoom/29

Y Cwis Mawr: Rownd Caerdydd

Snails Deli, Rhiwbeina fydd lleoliad rownd Caerdydd
o'r Cwis Mawr eleni a bydd pitsa a sglodion ar gael
am ddim i bawb sy'n cystadlu. Bydd cyfle i'r tim
buddugol fynd ymlaen i gystadlu yn y rownd derfynol
ar faes yr Eisteddfod Genedlaethol gyda thocyn
diwrnod am ddim i bob aelod o'r tim. Mae'r cwis yn
rhan o gynllun cenedlaethol rhwng Mentrau laith
Cymru a'r Ganolfan Dysgu Cymraeg Genedlaethol ac
yn addas i siaradwyr newydd o bob lefel a'u ffrindiau!
Nos lau, 4 Gorffennaf, 6.30yh. Am ddim. | gofrestru
eich tim o] bedwar, ewch i https://
mentercaerdydd.cymru/event/
y_cwis_mawr_rownd_caerdydd 2024/29

TAFWYL AR WYL FFRINJ

Wrth i ni edrych ymlaen at Tafwyl ym Mharc Bute,
cofiwch am holl ddigwyddiadau'r Wyl Ffrinj. O Dragwyl
i'r Gig leuenctid ac o Daith Gerdded Carnhuanawc i
Gynhadledd Llais Caerdydd, bydd rhywbeth i bawb o
bob oedran yn ystod yr wythnosau sy'n arwain at yr
Wyl ar 13 a 14 Gorffennaf. Dyma i chi flas o rai o'r
digwyddiadau sydd ar y gweill:

Taith Hanes ym Mharc Cathays

Taith gerdded yn dathlu hanes menywod yn vy
brifddinas yng nghwmni Sara Huws, Swyddog
Ymgysylltu Dinesig Prifysgol Caerdydd. Mae Parc
Cathays yn gartref i brif Gampws y Brifysgol, yn
ogystal & Neuadd y Ddinas, adeiladau'r Llywodraeth
a'r Amgueddfa — ardal sy'n gysyllitiedig & dynion
pwerus. Ond os edrychwch yn ofalus, fe welwch fod
hanes menywod ym mhobman. O ymgyrchwragedd i
gerddorion, swffragetiaid i wyddonwragedd - mae'r
daith hon yn rhoi cip i chi ar hanes menywod
Caerdydd. Prynhawn Sul, 7 Gorffennaf — taith am
2.00yp ar gyfer siaradwyr newydd a'u ffrindiau a thaith
i bawb yn Gymraeg am 3.30yp. Am ddim. https://
mentercaerdydd.cymru/cy/oedolion

Tafwener

| ddathlu pen-blwydd Tafwyl yn 18 oed eleni, dyma
ni'n cyflwyno noson arbennig o adloniant digri ar nos
Wener yr Wyl yng nghwmni Cabarela, Connie Orff,
Mel Owen a Carwyn Blayney. Glamorgan Brewing Co
sy'n noddi 'Tafwener' sy’n addas i rai dros 18 oed.
Mae'r tocynnau'n £18. Ewch i'r wefan nawr i fachu
eich sedd! Nos Wener, 12 Gorffennaf, Parc Bute gyda
Tafwyl yn dilyn ar y dydd Sadwrn a Sul. htitps://
mentercaerdydd.cymru/event/tafwener_2024/29

Fel rhan o Ffrinj Tafwyl, cynhelir sesiynau arbennig o'r
Sgwad Sgwennu i ddathlu pen-blwydd yr wyl yn 18
oed. Bardd Plant Cymru, Nia Morais, fydd yn arwain y
sesiynau hwyliog fydd yn annog plant i ddefnyddio eu
dychymyg a mwynhau creu gyda geiriau! Dyddiad y
Sgwad Sgwennu yw prynhawn Mercher, 3 Gorffennaf
gyda sesiwn i flynyddoedd 3 a 4 am 4.00yp ac i
flynyddoedd 5 a 6 am 5.00yp. Mae'r tocynnau'n £8 a
rhaid archebu lle o flaen llaw. https:/
mentercaerdydd.cymru/cy/plant-a-phobl-ifanc/clybiau
Picnic Plant

Dewch am bicnic llawn hwyl a sbri yng nghwmni Sian
o Do Re Mi yn Nhy Eglwys y Rhath, Heol Waterloo.
Mae'r tocynnau am ddim ond rhaid archebu lle o flaen
llaw. Prynhawn Llun, 8 Gorffennaf am 1.30yp.

Gwefan: mentercaerdydd.cymru /
menterbromorgannwg.cymru

Facebook: @m.caerdydd / @MIBroMorgannwg

Instagram: @mentercaerdydd / @menterbromorgannwg
E-bost / Ffon: post@mentercaerdydd.cymru / 029 2068
9888

Gwylio’r Geiniog

Huw Aled Accountants

Ydych chi wedi derbyn bonws oddi wrth eich
cyflogwr yn ddiweddar? Peidiwch &'i wario i gyd ar
unwaith! Rydym wedi gweld cynnydd sylweddol
mewn tan-daliad o dreth incwm ar daliadau
bonws. Mae hyn wedi arwain at nifer yn cael
newyddion gwael sawl mis yn ddiweddarach pan
ddaw hyn i'r amlwg, ac yn enwedig os yw'r bonws
eisioes wedi cael ei wario. Cysylltwch & ni os
hoffech i ni wirio'r sefylifa treth ar eich bonws.

Mae gwasanaeth ar-lein newydd wedi'i lansio i
dalu cyfraniadau Yswiriant Gwladol gwirfoddol. Yn
flaenorol, roedd yn rhaid i unigolion ffonio llinell
gymorth y Swyddfa Dreth er mwyn cael cyfeirnod
talu unigryw, ond roedd yn rhaid aros am o leiaf
awr cyn gallu siarad ag unrhyw un ar vy llinell
gymorth. Bellach, mae modd cael y cyfeirnod talu
unigryw yn uniongyrchol drwy’r gwasanaeth ar-
lein hwn, gan ddilyn: https://www.gov.uk/voluntary
-national-insurance-contributions

Cwestiynau Huw ac Aled

C: Rwy'n berchen ar dy gosod a dwi wedi clywed bod
yna newidiadau treth a allai effeithio ar elw fy nhy
gosod a'r dreth ar eiddo (capital gains tax) pe bawn i'n
gwerthu'r ty. Ydy hyn yn wir?

A: Mae'r statws treth ar gyfer tai gosod (furnished
holiday lets) yn cael ei ddiddymu o 6 Ebrill 2025.

Ar hyn o bryd, mae manteision treth incwm ar gyfer tai
gosod yn cynnwys rhyddhad llawn ar daliadau llog
morgais ac mae rhyddhad ar dreth ar eiddo yn
cynnwys Yy gallu i ddefnyddio cyfradd treth ar eiddo o
10% pan yn gwerthu’r eiddo.

Ni fydd y manteision treth yma ar gael o 6 Ebrill 2025
ymlaen.

Rydym wedi gweld cynnydd sylweddol yng
ngwerthiant tai gosod ers cyhoeddi’r newidiadau hyn
ym mis Mawrth 2024, gyda llawer yn benderfynol o
fanteisio ar y gyfradd treth ar eiddo isel o0 10% (yn
hytrach na 18% neu 24%) pan yn gwerthu eu heiddo.

Cysyllitwch & ni os ydych chi'n berchen ar dy gosod ac
yn dymuno deall sut bydd y newidiadau treth yn
effeithio arnoch chi. Gallwn ddarparu asesiad wedi'i
deilwra i'ch sefyllfa benodol.

Am fanylion llawn ac ar gyfer enghreifftiau sy'n
dangos y newidiadau sydd i ddod, ewch i:
https://www.huwaledaccountants.com/furnished-
holiday-lets

Am fwy o fanylion cysylltwch & ni drwy:
Huwaledaccountants.com neu 029 20694524

Cymdeithas Gymraeg

Rhiwbeina

Ar nos Lun 20 Mai croesawodd ein cadeirydd Shirley
Williams yr aelodau i'r cyfarfod a chyhoeddodd fod y
Gymdeithas wedi trosglwyddo £1000 ar gyfer
gwobrau i Eisteddfod Rhondda Cynon Taf. Yn ogystal,
oherwydd llwyddiant y Noson Cwis a Chyri llwyddwyd
i godi dros £1,000 arall ar gyfer y gronfa leol.
Dywedodd y bydd dau
ddigwyddiad arall yn enw'’r
Gymdeithas sef noson yn
‘Snails’ ar 22 Mehefin a
noson yng Nghapel Bethel
ar 8 Gorffennaf.

Roedd yn bleser in
cadeirydd groesawu Gerallt
Nash i'r cyfarfod i siarad am
‘Y Cyntaf i'r Felin Melinau
Gwynt Cymru’. Mae Gerallt
Nash yn adnabyddus am ei
waith fel Curadur Hyn Sain
Ffagan, ac yn gyfrifol am

gyflwyno nifer o’n hadeiladau i'w lleoliad newydd, yn
fwyaf arbennig Eglwys Sant Teilo, Bwthyn Nant
Gwallter ac yn ddiweddar dafarn y ‘Vulcan’. Tywysodd
Gerallt ni drwy’r canrifoedd i nodi pwysigrwydd a
datblygiad melinau ym mywyd Cymru. Melinau dwr
oedd fwyaf cyffredin wrth reswm ond dan ddylanwad y
Normaniaid gwelwyd bod y tiroedd gorau a mwyaf
gwastad yn cynnig cyfle i’r melinau gwynt. Diddorol
oedd gweld y datblygiadau mewn maint a ffurf y
melinau ac fel y datblygodd y melinau yn enwedig yn
fwy diweddar ar Ynys Mén. Hawdd gweld felly sut y
datblygodd y dywediad ‘Mén Mam Cymru’ oherwydd
gallu’r ynys i ddarparu
blawd.  Diolchwyd i
Gerallt am ei sgwrs
ddiddorol, a diolchwyd
iddo am ei waith ymchwil
trwyad|. Edrychwn
ymlaen i weld ffrwyth yr
ymchwil mewn print.

Dau o gyn-weithwyr Sain
Ffagan Lynn Davies a
Gerallt Nash yn trafod eu
gwaith yno ar ddiwedd y
noson.



Bwytai Merch y Ddinas

Grazge;
Gwesty’r Hiltovw

Ffenest ydw i sy'n edrych i fewn ac allan ar y byd o
westy’r Hilton. Newydd ruthro heibio mae bws 57,
Pontprennau, ac wrthi'n eistedd lawr wrth fy ymyl mae
Merch y Ddinas. Mae hi ‘ma gydag un o'’i chwiorydd
ger un o fyrddau bwyty ‘Graze’ y gwesty. Maen nhw’n
edrych yn ddigon hapus yma, ar eu hymweliad cyntaf,
yn Ol pob golwg ... yn parablu am y fwydlen ...
rhywbeth am ‘ddewis da o gynnyrch lleol Cymreig’,
bara Alex Gooch o Gabalfa a hufen id Calabrisella.
Bobol bach, mae hynny, am ryw reswm, wedi creu
argraffl Nid dyma’r tro cyntaf i mi weld Lowri, o bell
ffordd. Na'r tro cyntaf i
mi eich sbotio chi
chwaith, ddarllenydd
anhysbys! Wi'n sylwi ar
bawb a phopeth ers
canrifoedd o’r fan hon.
Ond ddewn ni ’'nél at
hynny. Fe roia i bach o
amser i'r ddwy
benderfynu ar gynnwys
eu gwledd.

Jiw, mae’n noson
danbaid yn vy ddinas
wedi’r glaw mawr dros y
gaeaf. Bu'r tywydd yn
ddigon llwydaidd dros y
chwe mis diflas dwetha,
ond dyna ni, dw i di
gweld y cyfan dros y
degawdau, yma, rhwng
Heol y Brodyr Liwydion a
Phorth y Gogledd. Pwy
sy'n gofalu amdanyn
nhw heno te? Ahhh, yr
hanner Eidalwr a hanner
Albanwr, Marco. Boi da,
barf fawr, yn siwtio’i
gymeriad i'r dim — mae
e'n fatgoffa i o un o’r
Rhufeiniaid ddath ‘ma
bron i ddwy fil o
flynyddoedd yn 0l, ac eto mae ‘da fe acen gref o
Aberdeen, ar 6l ei fam a symudodd i Milan! le, boi
ffeind iawn yw hwn, mae e ‘ma ers dros ddegawd —
mae e’n hoffi Caerdydd yn fawr. Ond dwi’'n aml yn ei
ddal yn syllu trwydda i tua’r castell, yn hel meddyliau
am ei rieni a’i ffrindie yn yr Eidal tra’n gweini a thwtio’r
byrddau crand. ‘Mond ers troad y ganrif ma’r Hilton
‘ma, cofiwch, i gyd-fynd ag agoriad Stadiwm vy
Mileniwm. Dwi'n cofio gweld Lowri’'n rasio heibio ar ei
ffordd i ryw gaffi Ffrengig cyfagos lle roedd hin
weinyddes adeg Cwpan Rygbir Byd. Roedd ‘na
fwrlwm aruthrol bryd hynny yn y ddinas — y lle’'n llawn
acenion, rhai o Dde Affrica ac Awstralia yn eu plith. Yn
wahanol i dawelwch llethol y pandemig, pan gaeodd y

Lowri Haf Cooke

cyngor Heol y Castell i gerbydau ...

‘na chi gyfnod
rhyfedd oedd hwnnw. Chlywais i erioed y fath
fudandod yn fy myw, a dwi ma ers cyn cyfnod y
Seilwriaid.

Maen nhw ‘di dewis be maen nhw am ei ga'l i
fwyta ... cwpwl o blatiau bychain, ffagots cig oen i
Lowri, a salad Cesar i'w chwaer, sglodion tewion blas
cloron (truffles, fi'n credu) a ‘skinny fries’ beth bynnag
yw’r rheiny. A dau wydred o Pinot Grigio. Digon
dymunol. Hoffwn i feddwl mai gwydred o win neu fedd
Senghennydd y byddwn i'n ei ddewis, i'w sawru tra’n
edrych draw ar faneri’r
ddraig goch ar furiaur
castell. Dwi wastad yn cael
sioc i weld baneri Cymru yn
cyhwfan, ac nid y pethe Jac
yr Undeb hyll ‘na. Wedir
cyfan, cawson ni'n concro

gan y Rhufeiniaid a'r
Normaniaid a dwi'n
clywed bod byddin o

‘Swifties’ yn cyrraedd ym
Mehefin. Ond, o’r hyn dwi'n
ddeall o glustfeinio ar Marco
ar criw, mae dilynwyr vy
Taylor Swift ma yn llwyth
heddychlon o fechgyn a
merched. Hmmm ... gewn ni
weld.

Noson ddigon
heddychlon oedd hi ochr
arall y ffordd, pan Iwyddodd
Ifor ap Meurig i ddringo
waliau’r castell yn 1158.
Ond fe greodd e dipyn o
stwr, ar &l herwgipio larll
Caerloyw, ei wraig Hawys
a’'u mab, tan i'r hen Ifor gael
ei dir e ndl gan vy
Normaniaid. Mae ‘na glwb
nos mae'n debyg wedii
enwi ar ei 6l gerllaw, ond ‘sdim gobaith gen i symud o
fan hyn. Ond druan & Llywelyn Bren, gor-wyr ‘Ifor
Bach’. Fe gafodd ei grogi, ei chwarteru a’i ddiberfeddu
gan Hugh Despencer, Normaniad arall, yn 1317, draw
fanna o fewn muriau’r castell. Pam te? Wel, am godi
gwrthryfel yn eu herbyn. Y fath dristwch odd i'w
deimlo ymysg y dorf y dwrnod hwnnw... ac fe gafodd
ei gladdu ym mynachlog y Brodyr Llwydion. Ma’i
esgyrn yn dal 'na, dan vy caffi Kin + llk yn yr horwth o
adeilad tal ‘na, Capital Tower. Druan bach. Ond sbn
am wrthryfel, wel fe Iwyddodd Owain Glyndwr a’i
fyddin i ddial ar yr hen elyn, gan ymosod ar y porth
gorllewinol a llosgi'r castell yn ulw ’ndl yn 1404.
Anghofia i fyth mo’r teimlad wrth wylio’r fflamau ... ond



ganrifoedd yn ddiweddarach, dofi wnaeth fflamau
gwrthryfel, ac roedd llai a llai o Gymraeg i'w glywed ar
hyd y ddinas. Ond chi'n gwbod beth? Fi'n clywed mwy
o blant yn siarad Cwmrag wrth basio’r Hilton nawr nag
ers blynyddoedd. A bu'n braf clywed cerddoriaeth Y
Niwl, Candelas ac Eden yn bloeddio o'r Castell adeg
Tafwyl dros y blynyddoedd. Mae hwnnw ‘di symud
bach pellach i Barc Biwt ers y llynedd, felly sain
clywed anthemau fel yr hen ffefryn “Yma o Hyd” mor
glir. Ond ‘na ni, fel ‘na mae; yr unig beth allwch chi
ddibynnu arno yn yr hen fyd ‘ma yw ‘newid’. Ac mae’n
braf clywed cwsmeriaid Graze o bob cwr o'r byd yn
joio Caerdydd, ac ie, Cymry Cymraeg yn eu plith.

A s6n am Gymry Cymraeg, ma’r ddwy ‘ma wedi
claddu eu swper — maen nhw'n chwifio rhyw gerdyn
hud dros declyn sy’n goleuo ym mhawen Marco, a’r
ddwy yn wén o glust i glust, gyda’'u bochau’n goch
gan Pinot Grigio. Cwsmeriaid bodlon iawn yr olwg ...
ac ma ‘na ganmol mawr i’r ffagots! ‘Ddewn ni nél i
rannu bwrdd charcuterie Trealy Farm!” Beth yn y byd
yw charcuterie dwedwch? Dylanwad y Normaniaid yn
amlwg ... a'u geirie Ffrangeg rhyfedd. Rhyw gigach
mwy posh na’r Burger King dros y ffordd! So long
nawr ferched, fe wela i chi o gwmpas. Nawrte Marco,
oes ‘na lasied o win Glyndwr ar y fwydlen, tybed?

Graze, Gwesty’r Hilton, Heol y Brodyr Liwydion,
Caerdydd CF10 3HH; 02020 646400

Gwledd, Bwytai Cymru a Canllaw Bach Caerdydd
gan Lowri Haf Cooke www.gwales.com

Gwreiddiau Gwylit
yn eich Bro

Mawr obeithiwn eich bod yn hoffi y daflen liwgar mae
prosiect Gwreiddiau Gwyllt wedi'i chynhyrchu ar y cyd
a’r Cyngor Llyfrau sydd ym mhlyg efo’r rhifyn yma o’r
Dinesydd. Os nad ych chi eich hunan yn debyg o’i
defnyddio efallai gallech chi ei phasio i rywun fydd
wrth eu boddau yn cael gwybod mwy am y llyfrau byd
natur sydd ar gael yn y Gymraeg?

MWYNHAU A
DYSGU AM FYD

NATUR

LEARNING
AND ENJOYING

NATURE ¥
1& 

Diolch i'r Cyngor Llyfrau am gydweithredu &
Chronfa Treftadaeth y Loteri i ariannu’r prosiect hwn.
Prosiect sy’'n cael ei redeg gan Fentrau laith Cymru
tan fis Mai 2025 yw Gwreiddiau Gwyllt, gyda’r nod o
alluogi pobl i ymgysylltu &, a gwarchod byd natur eu

bréydd yn y Gymraeg. Mae llawer

QREICD, or gweithgareddau byd natur

01 \o mae’r swyddogion prosiect yn eu

trefnu yn digwydd yn siroedd

v ‘ Conwy a Chastell Nedd a Phort
Cwy\S

Talbot ar hyn o bryd ond mae'’r
prosiect yn ariannu mentrau iaith
eraill i drefnu rhai hefyd. Cadwch
lygad ar y cyfryngau cymdeithasol i gael gwybod
amdanynt. Y gobaith yw y bydd prosiect i ddilyn yn
digwydd ledled Cymru. Os oes gennych chi neu rywun
‘dych chi’'n ‘nabod unrhyw wybodaeth am fyd natur yn
y Gymraeg a wnewch chi gysyltu &
sian@mentrauiaith.cymru. Rydyn ni'n awyddus iawn i
glywed gennych! Yn y cyfamser mwynhewch vy
crwydro a’r bywyd gwyllt y gwanwyn yma.

Aled Biston sy’n cloriannu diwedd tymor
Clwb Pél-droed Cymric

Mae eleni wedi bod yn dymor cryf i Glwb Cymric, ond
yn anffodus nid oeddem yn gallu sicrhau dyrchafiad.
Ar ddiwedd y tymor roedd y tim cyntaf wedi gorffen yn
y pedwerydd safle yng nghynghrair y South Wales
Alliance.

Gyda phedair gém yn weddill, roeddem ni chwe
phwynt oddi ar frig y tabl, er bod gan dimau eraill
rywfaint o gemau dros ben i'w chwarae. Dechreuodd y
rhediad o gemau oedd yn weddill yn y ffordd orau
posib. Dwy fuddugoliaeth, 8-0 yn erbyn Aberdar yn
Ocean Park ac ail fuddugoliaeth gyda llechen Ian oddi
cartref yn erbyn Merthyr Saints.

Ar nos Wener 12 Ebrill roeddem wedi herio
Aberfan, gan sicrhau buddugoliaeth er i ni ildio g6l
gynnar. Er hyn roedd timau & gemau dros ben wedi
ennill eu gemau, gan olygu nad oedd dyrchafiad yn
bosib bellach. Colli yn erbyn Wattstown oedd hanes
gém ola’r tymor, a Chymric yn gorffen yn y pedwerydd
safle.

Eleni mae'’r clwb wedi gweld nifer o chwaraewyr
ifanc yn chwarae i'r tim cyntaf, sydd yn dangos cryfder
y clwb ar draws y ddau dim ac yn rhoi pen tost ir
hyfforddwr Rhodri Williams wrth ddewis y garfan ar
ddydd Sadwrn. Mae’r cymysgedd o brofiad yn y tim
a’r wynebau newydd yn argoeli'n dda ar gyfer diwedd
y tymor yma a’r tymhorau sydd i ddod.

Hoffem ddiolch hefyd i Jorrit Sjoerds o’r Iseldiroedd
am ei gyfraniad i'r clwb eleni. Er bod ei gyfnod gyda
Clwb Cymric yn fyr iawn, roedd wedi taflu ei hun i
ddiwylliant y clwb a Chymru gan dreulio nifer o
nosweithiau yn y dafarn gyda’i gyd-chwaraewyr a
chymryd pob cyfle oedd ar gael iddo. Diolch yn fawr i
ti Jorrit a phob Iwc ar dy antur nesaf!

John Parry-Jones sy’n bwrw golwg ar ddiwedd
tymor Clwb Rygbi Cymry Caerdydd

Er bod y Clwb wedi gorffen y tymor yn drydydd yn
Adran 3 (Canol Dwyrain) a methu dyrchafiad o drwch
blewyn, gallwn ni edrych nél yn bositif ar dymor sydd
wedi cynnwys cymaint o bethau da.

Dechreuodd y cyffro mawr ddiwedd y
tymor gyda’r gém holl bwysig ar 1 Mai
yn erbyn St Albans ar gaeau
Pontcanna. Ar ddiwrnod lle’r oedden
ni'n gobeithio am dywydd sych, cafwyd
y gwrthwyneb! Syrthiodd y glaw yn ddi
-baid drwy’r nos ac felly yn amharu ar
ein bwriad i chwarae rygbi agored, ac
yn ffafrio cynllun y gwrthwynebwyr o
gadw'r gém yn dynn. Dechreuodd vy
bechgyn yn nerfus, yn ildio cais cynnar,
ond drwy ddwy gic gosb aeth y Clwb
ar vy blaen o 6-5. Sgoriodd y Clwb
drosgais i fynd 13-8 ar y blaen, ond y
gwrthwynebwyr sgoriodd gais ola’r
hanner cyntaf, ac wrth droi, ro’n ni ar ei
hél hi o 15-13.

Dechreuodd y Clwb ar y droed flaen yn yr ail hanner
ond y Buns estynnodd eu mantais i bum pwynt gyda

chic lwyddiannus. Er i ni sgorio nesaf a gwneud y
sgor yn gyfartal yn 18-18 methiant oedd hanes y ddau
dim i gipio sgor i ennill y gém, ac ar y chwiban olaf,
roedd hi'n dal i fod yn gyfartal. Roedd hi wedi bod yn
gém a hanner a fedren ni ddim fod wedi gofyn am fwy
gan y bechgyn.

Ond roedd y canlyniad yn golygu y gallai St Albans
a Chwins Caerdydd neidio uwch ein pennau wrth
gasglu pwyntiau yn eu gemau mewn llaw. Yn y gém
rhwng y ddau ohonynt, y canlyniad gwaethaf i ni
fyddai buddugoliaeth i’r Cwins, gyda’r Buns yn sicrhau
pwynt bonws, ac wrth gwrs, mewn amodau perffaith,
dyna ddigwyddodd. Sicrhaodd St Albans ddyrchafiad
gyda buddugoliaeth yn Nhreherbert.

Mae’r Clwb wedi cymryd camau anferth y tymor
hwn. Mae’r 67s wedi profi eu hunain ymhlith ail dimau
gorau yr ardal, yn wir, yn un o’r timoedd prin sy’'n gallu
codi ttm bob penwythnos. Mae’r merched wedi dod &
chlod mawr i'r Clwb gyda’u perfformiadau a llwyddiant
trwy gydol y tymor, gydag ymddangosiad arall yn y
Stadiwm yn goron ar y cyfan. Ond byddai dyrchafiad
i'r ail adran i'r tim cyntaf wedi bod yn arbennig. Mae
ychydig o rwystredigaeth....dim ond 5 gém sydd wedi
eu colli’r tymor hwn yn y gynghrair a’r cwpan, a dim un
o’r rheiny o fwy na 3 phwynt! Ond eto, rydym wedi
cael ein cyfleoedd a mwy nag un pwynt bonws wedi’u
methu yn erbyn rhai o’r timoedd gwanaf, felly allwn ni
ddim cwyno. Rwy’n dweud yn gyson bod adran 3 yn
un gystadleuol iawn, ac yn anffodus, dim ond 2 dim
sy’n gallu ennill dyrchafiad.

Dyna ni am y tymor. Siom, ond fe fyddwn ni nél yn
gryfach y tymor nesaf, felly cadwch mewn
cysylltiad. Diolch yn fawr i'r rhai hynny sydd wedi dod
i gefnogi trwy’r tymor, yn enwedig y niferoedd oedd yn
bresennol yn y glaw ddiwedd y tymor. Os oes
diddordeb gyda chi, mae cyfle i chi gefnogi’r Clwb yn
ariannol hefyd drwy noddi, ac mae mwy o wybodaeth
ar gael gan swyddogion y Clwb. Tan fis Medi....




Mehefin

Sadwrn, 8 Mehefin

Bore Siarad Cymraeg (lefel
ganolradd ac uwch). Dewch i
ymarfer eich Cymraeg a gwrando
ar Marc Evans yn sgwrsio am
‘droeon yr yrfa’, yn Hyb Rhiwbina
(CF14 6EH) am 10.30am. Yn rhad
ac am ddim. Nid oes angen
cofrestru ymlaen llaw. Dan nawdd
Eglwys  Efengylaidd  Gymraeg
Caerdydd. Croeso cynnes i bawb.

Mercher, 12 Mehefin

CYFARFOD BLYNYDDOL Y
DINESYDD yn Pizzeria Villagio, 73
Heol Merthyr, Yr Eglwys Newydd,
CF14 1DD, am 6.30pm. Bydd
croeso i unrhyw un a ddaw ir
Cyfarfod Blynyddol aros am bryd o
fwyd yn y Pizzeria am 7.30pm. Os
ydych am archebu bwyd, anfonwch
at eirianagwilym@gmail.com

lau, 13 Mehefin

Menter Caerdydd, ar y cyd & Dysgu
Cymraeg Caerdydd a Sain Ffagan
Amgueddfa Werin Cymru. Bore ar
gyfer siaradwyr newydd yn Sain
Ffagan rhwng 10.00 a 12.00. Am
ddim. Am ragor o wybodaeth a
manylion cofrestru, ewch i
mentercaerdydd.cymru/oedolion

lau, 13 Mehefin

Cymdeithas Carnhuanawc.
Ymweliad & gwersyll Rhufeinig
Caerllion. Byddwn yn cyfarfod yn y
maes parcio ar bwys yr Amffitheatr
(NP18 1AY) am 11.00am. Croeso i
bawb.Manylion pellach:
cymcarnhuanawc@gmail.com.

lau, 13 Mehefin

Cylch Cinio Merched Caerdydd.
Yng Nghlwb Golff Llanisien, CF14
9UD, am 7.30pm. Siaradwraig:
Gwawr Owen, Arweinyddes Coér
Caerdydd. Am fanylion pellach,
cysylliter &r Cadeirydd, Elin Tudur
(etudur@aol.com neu 07768-
095678).

Llun, 17 Mehefin

Cymdeithas Gymraeg Rhiwbeina.
Sgwrs gan Awen lorwerth ar y
testun ‘Ar Ysgwyddau Cewri’, yng
nghapel Bethel, Maes-y-deri,
Rhiwbina, CF14 6JJ, am 7.30pm.
Manylion pellach gan yr
Ysgrifennydd, Dilwyn Jones
(dilwynjones51@hotmail.com; 029-
2062-0653). Croeso cynnes i bawb.

Mawrth, 18 Mehefin

Menter Caerdydd. Cerdded a
Chlonc ger Cronfeydd Dwr Llys-
faen a Llanisien, rhwng 10.30 a
chanol dydd. Am ddim. Yn addas ar
gyfer siaradwyr Cymraeg ar bob
lefel. | gofrestru ac am ragor o
fanylion, cysylltwch & Rachel
Matthews
(rachel@mentercaerdydd.cymru).

Mercher, 19 Mehefin

Cyngerdd Dathlu’r 30 Cér Merched
Canna yng nghwmni ffrindiau’r cor
(gan gynnwys ambell syrpreis!), yn
Ysgol Gyfun Gymraeg Glantaf am
7.00pm. Tocynnau ar werth wrth y
drws neu gan aelodau o’r cor.

Gwener, 21 Mehefin

Melin  yn  cyflwyno  ‘Storiau
‘Steddfod’, noson  ddifyr yng
nghwmni’r Prifardd Aled Gwyn, yng
Nghlwb Tennis yr Eglwys Newydd
am 7.30pm. Tocynnau: £10 o Siop
y Felin. Yr elw at Eisteddfod
Genedlaethol Rhondda Cynon Taf.

Sadwrn, 22 Mehefin

Noson pitsa ac adloniant gyda
Rhys Ruggiero, yn Snails,
Rhiwbina, am 6.30pm. Pris: £20 y
pen. Tocynnau gan Enid (07974-
959415) a Shirley (07918-193345).
Yr elw at Eisteddfod Genedlaethol
Rhondda Cynon Taf.

Llun, 24 Mehefin

Menter Caerdydd. ‘Mewn Tiwn’,
yng nghwmni’r sacsoffonydd Catrin
Roberts. Cyngerdd gymunedol yng
Nghanolfan Beulah, Rhiwbina, am
11.30am. Am ddim. Nid oes angen
tocyn. Am ragor o wybodaeth,
cysylitwch & Rachel Matthews
(rachel@mentercaerdydd.cymru).

Llun, 24 Mehefin

Menter Caerdydd. Sgwrs gan Dr
Sian Rhiannon Williams ar y testun
‘Caerdydd a'r Fro a Stori Ryfeddol
Deiseb Heddwch Menywod Cymru
1923-24’. Trwy gyfrwng Zoom am
7.30pm. Am ddim. | gofrestru,
cysylltwch & Rachel Matthews
(rachel@mentercaerdydd.cymru).

Gorffennaf

Mercher—-Gwener, 3-12
Gorffennaf

FFRINJ TAFWYL. Manylion am y
digwyddiadau amrywiol:  https://
tafwyl.org/ffrinj-2024/

lau, 4 Gorffennaf

‘Y Cwis Mawr: Rownd Caerdydd’,
yn Snails, Rhiwbina, am 6.30pm.
Dim mwy na 4 mewn tim. Cyfle i'r
tim buddugol fynd i'r rownd derfynol
yn yr Eisteddfod Genedlaethol ar 3

Awst. Am ragor o fanylion ac i
gofrestru, anfonwch at Rachel
Matthews, Menter Caerdydd
(rachel@mentercaerdydd.cymru).

Gwener-Sadwrn, 5-6 Gorffennaf
Cwmni Theatr Arad Goch yn
cyflwyno ‘Cerdyn Post o Wlad y
Rwla’ gan Angharad Tomos yn
Theatr Sherman. Manylion am vy
perfformiadau: https://
www.shermantheatre.co.uk/event/
cerdyn-post-o-wlad-y-rwla/?lang=cy
neu ffoniwch 029-2064-6900.
Gwener, 5 Gorffennaf

‘Chwarae’r Chwedlau: Cabaret’
yn y ‘Queer Emporium’ am
7.30pm. Mynediad: £8. Manylion
pellach:
https://queeremporium.co.uk/
products/chwaraer-chwedlau-
cabaret

Sadwrn, 6 Gorffennaf

Taith gwylio adar fisol dan
arweiniad Eirian a Gwilym Dafydd,
yn dechrau am 10.30am. Am ddim.
Am ragor o wybodaeth, anfonwch
at eirianagwilym@gmail.com

Llun, 8 Gorffennaf

Cymdeithas Gymraeg Rhiwbeina.
Bydd Gwilym Roberts yn sén am
‘Pentref Gerddi Rhiwbeina’ ac yn
rhannu rhai hanesion ac atgofion;
yna bydd adloniant gan Tristan a
Sian Francis, a phaned i ddilyn.
Yng nghapel Bethel, Maes-y-deri,
Rhiwbina, CF14 6JJ, am 7.30pm.
Mynediad: £10 — yr elw i Gronfa
Eisteddfod Genedlaethol Rhondda
Cynon Taf. Manylion pellach gan yr
Ysgrifennydd, Dilwyn Jones
(dilwynjones51@hotmail.com; 029-
2062-0653). Croeso cynnes i bawb.

Sadwrn-Sul, 13-14 Gorffennaf
TAFWYL, ym Mharc Bute: https:/
tafwyl.org/

Llun, 22 Gorffennaf

Menter Caerdydd. Cerdded a
Chlonc ym Mharc Bute, rhwng 2.00
a 3.30pm. Am ddim. Yn addas ar
gyfer siaradwyr Cymraeg ar bob
lefel. | gofrestru ac am ragor o
fanylion, cysylltwch & Rachel
Matthews
(rachel@mentercaerdydd.cymru).

Ar Draws
1. Yr Arab yn dychwel i gael bwyd (4)
8. ‘Heb ymbleseru fyth mewn dim
Ond Nuw’ (WW)(6,2,2)
9. A yw maint Wyn yn achos pleser? (8)
10. Cael dy siar ar ddechrau diwrnod oer ger Nefyn
(4)

12. Silffoedd llawn (2,4)
14. Troedffordd trwy'r llawryf byr ar yn ail (5)
15. ‘Yn y dwys ddistawrwydd

----- air, fy Nuw’ (cyf WNW)( 5)
17. Dod i gasgliad am y corfan (6)
18. ‘Gydag ----- troetffordd gul

A rannai’'r ardd yn ddwy’(WCW)(4)
19. Un sy’n dwyn llawer o ddwr, efallai (8)
21. ‘Drain ac ysgall mall
lle bu mawredd’ (EE) (1’1, 3,5)
22.Y tenantiaid yn cuddio’r diferyn dwr (4)

2. 'Yr lesu’n ddi-lai

——————————————— gwae’ (MD) (1'1,6,1°1)
3. Rhoi’r pwyslais ar deisen heb ei ddechrau (4)
4. Llestr id glan yn dal rhywbeth melys iawn (6)
5. Adeiladu caer o gan darn o bren (6)
6. ‘Ymdawelaf, Duw ei hun

Danaf ymhob cyffro’ (BB) (3,5)
7. Yn uchel mewn dwr gwastad (4)
11. ‘O! na ddeuai chwa i'm suo

O - - ddistaw, bell’ (AEJ) (4,6)

. Mae baled Wyn yn llawn hawddgarwch (8)
. Silffoedd gwag (3,3)
. Cen yn dal anifail gwyllt mewn blanced (6)
. Yr adyn yn troi’n farnwr (4)
. Cael egni i greu tyfiant (4)

Ail sefydlu Clwb
Pétanque Cwins
Caerdydd
ar Faes Diamond

Sefydlwyd y clwb gwreiddiol yn 2012 a bu
cystadlu yng nghynghrair y “WPA” bob tymor tan
ddyfodiad y Cofid.

Gan fod rhai o aelodau Clwb Llandaf yn gweld
manteision yn ein lleoliad ar Faes Diamond,
maent wedi cyflawni llawer o waith - ail osod y
llain chwarae ar gyfer y gém, codi sied i roi
cysgod a man storio offer, ffurfio 3 thim i chwarae

Enillydd Croesair Rhif 241

Atebion Croesair Rhif 241

Ar Draws 1. Yranialfyd 7.Y sgwd 8. Caregog
10. Naturiol 11.Clau 13. Ymosod 15. Helynt

17. Dant 18. Sefydlog 21. Modurwr 22. Arlwy
23. Cyfleustra

I Lawr 1. Ysgut 2. Awdurdod 3. Inc coch 4. Lori
5. Ysgoldy 6. Hynny yw ‘Dim’ 9. Glust a glyw

12. Ger-y-nant 14. Ofnadwy 16. Ddechrau

19. Lolfa 20. Trol

Danfonwch eich atebion at Rhian Williams
erbyn 5 Gorffennaf 2024
22 Heol Cae Rhys, Rhiwbeina,
Caerdydd, CF14 6AN
Gwobr: Tocyn llyfr £10

yn y gynghrair, hyn i gyd ers dechrau'r flwyddyn
hon.

Dewch i chwarae gyda ni Nghlwb
Pétanque Cwins Caerdydd. Gém syml yw
Pétanque, yn addas i fechgyn a merched o bob
oed. Gallwch chwarae yn gymdeithasol ac / neu
mewn cynghrair os ydych yn fwy cystadleuol.

yng

Ble? - Maes Diamond, Heol Fferm y Fforest, Yr

Eglwys Newydd - maes parcio wrth gefn Clwb
Rygbi Cwins Caerdydd.
Am fwy o wybodaeth ffoniwch Rob ar 07743

713772 neu galwch mewn ar ddydd Llun 2 -4 vy.p. neu
ddydd Gwener2 -4 y.p..

Os hoffech ddod yn gyfarwydd a'r rheolau o
flaen llaw, bwrwch olwg ar http://
www.petanque.org/news/rules/official_rules.shtmi

Merched y Wawr

Caerdydd

Ar 14 Mai daeth Susan Davies atom i esbonio sut mae
Adweitheg ac Aromatherapi yn gweithio.

Mae Susan yn hanu o Abergwaun ac ers 20
mlynedd, bu’'n gweithio fel rheolwr ym myd addysg.
Ond yn 2019 torrodd ei choes mewn sawl man a bu
mewn poen difrifol. Roedd y syniad o fyw ar dabledi
yn ei digalonni felly penderfynodd roi cynnig ar
adweitheg. Ar 6l cael triniaeth am ryw chwe wythnos,
nid oedd angen tabledi arni mwyach. Roedd Susan
wedi cael un neu ddau o brofiadau eraill o adweitheg
a phan welodd hysbyseb am ddiwrnod agored yn Met
Caerdydd, penderfynodd alw heibio. Y canlyniad fu
iddi roi’r gorau i'w gyrfa a chofrestru ar gwrs gradd tair
blynedd mewn Gofal lechyd Cyflenwol. Dydy hi erioed
wedi difaru. Mae ei busnes Therapi Cyflenwol yn
Llandaf yn ffynnu ac wedi ennill sawl gwobr fusnes.

Esboniodd Susan fod mannau penodol ar y traed
(a’r dwylo) yn cyfateb i wahanol rannau o’r corff. Mae
trin y mannau hyn yn gallu lleddfu problemau yn y
rhannau priodol or corff. Mae adweitheg hefyd yn
gallu helpu gyda chyflyrau mwy cyffredinol fel straen,
methu cysgu, lludded, iselder ysbryd, ffrwythlondeb ac
ati. Mae tystiolaeth fod adweitheg yn gallu helpu pobl i
wella ar 6l triniaeth ganser hefyd — ar y system
lymffatig er enghraifft.

Rhoddodd Susan siart dwylo i ni yn dangos y
mannau oedd yn cyfateb i rannau’r corff a chawsom
amser difyr yn arbrofi ac yn dysgu am y technegau y
mae hi'n eu defnyddio, fel techneg anadlu.

Mae'n gweithio ym maes Aromatherapi hefyd a
dysgom fod gwahanol briodweddau i’r perlysiau mae’n
eu defnyddio. Mae olew lafant yn helpu i ymlacio’r
meddwl! a chysgu, olew coed te yn wrthfacterol, olew
mintys poeth yn dda ir stumog, olew ewcaliptws yn
helpu i leddfu clefyd y gwair a thus yn ffresnydd aer
effeithiol.

Fe wnaeth pawb fwynhau dysgu am therapiau
cyflenwol ac mae’n siwr y bydd nifer ohonom yn rhoi
cynnig ar rai o'’r awgrymiadau a roddodd Susan i ni.

Joy Davies

Diolch yn fawr iawn Gwilym
Bowen Rhys a’r Band a Mari
Mathias a’r Band. Yn gig
mis Mai Clwb Canna,
cawsom ‘frechdan Mari'.
Cychwynnwyd gyda Gwilym

Clwb
Ca n na Bowen Rhys ar ei ben ei
hun, wedyn Mari Mathias a'r

Band, a gorffen gyda Gwilym Bowen Rhys a’r Band.

Mae adolygiadau Clwb Canna wastad yn sén am y
cyffro a’r swn yn codi’r to. Wel, y tro hwn, do cafwyd
cyffro a swn, ond chafwyd erioed dorf yn gwrando mor
astud. Roedd vy lle'n llawn unwaith eto, a’r
gerddoriaeth werinol, y tro hwn, yn cyfareddu. Am
gerddorion bois bach! Roedd y cyfan yn hollol
wefreiddiol. Gwilym Bowen Rhys ar ei ben ei hun yn
gyntaf, yn gosod naws dawel, ddigyffro ar gyfer y
noson.

Yna, Mari Mathias a’r Band, yn hawlio’r sylw gyda’u
perfformiadau hyfryd, a graenus dros ben. Roedd y
cyfan yn llifo mor braf, ar awyrgylch yn gynnes ac
agos-atoch-chi. Er yr holl offerynnau, roedd yr
awyrgylch yn creu ymdeimlad o ‘eistedd yn 0l a
gwrando’. Does dim rhyfedd bod Mari wedi cyrraedd
rownd derfynol Green Man Rising. Pob lwc Mari!

A chafwyd chwip o berfformiad i orffen y noson gan
Gwilym Bowen Rhys ar Band. Unwaith eto,
cerddorion oedd yn gallu tynnu’r gynulleidfa atyn nhw,

a chreu cerddoriaeth mor arbennig. Sut mae criw
bach fel hyn yn gallu creu y fath deimlad — o berthyn,
o gysur, o falchder? Cafwyd perfformiadau o’r hen
ffefrynnau, yn cael eu cyflwyno mewn ffordd mor
newydd a ffresh. Tan y diwedd un, roedd y gynulleidfa
mor gynnes a chefnogol. Roedd pawb yn amlwg wedi
mwynhau, i’r graddau nad oedd neb eisiau mynd
adref! Diolch yn fawr i bawb.

Fydd ‘na ddim gig ‘Clwb Canna fis Gorffennaf
oherwydd Tafwyl a digwyddiadau eraill dros yr haf.
Ond bydd Clwb Canna yn 6l fis Medi - byddwch yn
barod!




Mis Mai Prysuri

e Gor Meibion Taf

Y daith i Gernyw: 3-5 Mai 2024

Mae Coér Meibion Taf wedi profi cryn lewyrch ers
dyddiau tywyll y pandemig. Cynyddodd nifer yr
aelodau, gwellodd ansawdd vy lleisiau a chryfhaodd y
sain. Ac erbyn hyn mae 'na gryn edrych ymlaen at y
daith flynyddol. Llynedd, lan & ni i Ynys Bute a
Chaeredin ac eleni lawr & ni i Gernyw i gymryd rhan
yng Ngwyl Corau Meibion Ryngwladol ein brodyr a'n
chwiorydd Celtaidd. Cawn fanylu ar y gweithgareddau
cerddorol yn nes ymlaen ond eisoes fe ddatblygodd y
daith fws ei hun yn un o elfennau chwedlonol y
bererindod.

Mae'r daith yn gyfle i'r bechgyn ddod i ‘nabod ei
gilydd yn well, wrth reswm, ond gwél y trefnydd sef
ein hysgrifennydd digymar, Colin, y cyfnod ar y bws
fel un i hogi ein hawch cystadleuol trwy ddarparu
cyfres o heriau a thasgau uchelgeisiol. Boed yn
gystadlaethau llenyddol neu fathemategol, neu'n
bosau posib a chwbl amhosib, gwnaed ymdrech
arwrol unwaith eto eleni i'n paratoi ar gyfer yr hyn
oedd yn ein hwynebu ar lwyfannau Cernyw.

Dewisodd awdur y frawddeg ar y gair CERNYW
ddatgelu ei natur wylaidd gyda'r ymdrech fuddugol
hon: 'Cér, er Reynolds, nid yw wan!" Llongyfarchwn
Huw (Reynolds) yn wresog.

Y brif gystadleuaeth i'r beirdd oedd llunio limrig yn
cynnwys Yy llinell, 'Bant &'r cor ar fws Lance i Truro'.
Wele'r limrig arobryn hwn a ddaeth i'r brig y tro hwn.
(Cefndir: cafwyd trafferthion technegol gyda system
sain y bws ar 6l i ni adael Caerdydd, rhywbeth a
gyfyngodd am gyfnod ar frwdfrydedd Colin ym mlaen
y bws.)

Bant a'r cor ar fws Lance i Truro,

A thrwy Iwc doedd y meic ddim yn gweithio.
Roedd hi'n hyfryd o dawel,

Ces sgwrs braf 'dag Arwel,

Cyn i'r mecanic droi lan yn Gordano!

Gosteg (sef golygydd Dinesydd mis Mehefin yn 6l y
sbn)

Y perfformiadau yng Nghernyw

Nos Wener 3 Mai am 7.00 y.h. Cyngerdd Gala yn
Eglwys St Michael, NEWQUAY

Roedd hi'n hyfryd cael rhannu llwyfan gyda chorau o
Henffordd, Weybridge (Surrey), Innsbruck (Awstria) a
Newquay ei hun yn ein cyngerdd agoriadol. Eglwys
braf, acwsteg ardderchog a chynulleidfa
werthfawrogol iawn.

Dydd Sadwrn 4 Mai am 14.00 y.p. Cyngerdd awyr
agored yng Ngerddi TREBAH

Roedd rhaid teithio o arfordir gogleddol Cernyw i dde'r
sir ar gyfer ein hail ynddangosiad yn y gerddi godidog
hyn ger Falmouth. Diflannodd y cymylau i adael awyr
las a haul cynnes ar gyfer y cyngerdd awyr agored
hwn yn amffitheatr hardd Trebah.

Nos Sadwrn 4 Mai am 7.00 y.h. Cystadlu yn
Eglwys Gadeiriol TRURO

Siwrne fer o'r gerddi i brif ddinas Cernyw ar gyfer prif
berfformiad y daith, sef y gystadleuaeth i gorau
Categori 1 yr Wwyl. Mae'r gadeirlan wych yn teyrnasu
dros y ddinas braf hon. Llongyfarchwn Gér Meibion
Peterborough ar ennill y gystadleuaeth ond
ymfalchiwn yn ein perfformiad a'r trydydd safle. Afraid
dweud y manteisiwyd yn fawr ar y cyfle i ymlacio yn
dilyn y perfformiad hwn!

Dydd Sul 5 Mai am 13.00 y.p. Cyngerdd yn
Killacourt, NEWQUAY

Ac yn 6l i Newquay i gwblhau'r penwythnos prysur
hwn o ganu corawl. Mae Killacourt yn llecyn hardd
iawn gydag ehangder o dir gwyrdd, bandstand ar
gyfer y perfformiad, a thraeth Towan yn gefndir
syfrdanol. Ein braint ni oedd cloi y cyngerdd hwn yn yr
awyr agored braf brynhawn Sul. Diweddglo cofiadwy i
benwythnos llwyddiannus a chofiadwy iawn yng
Nghernyw.

Eisteddfod Gadeiriol Llandudoch 18 Mai 2024

Mae aelodau Cor Meibion Taf yn mwynhau teithio i
ogledd Sir Benfro ac roeddem wrth ein bodd i gipio’r
wobr gyntaf yng nghystadleuaeth y corau a dal ein
gafael ar y tlws hardd ar ein trydydd ymweliad a
Llan'doch eleni. Ymlaen nawr i'r Genedlaethol ym
Mhontypridd ym mis Awst!




